
ᑐᓂᔭᐅᔪᑦ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ     

 

 

ᐱᔾᔪᑕᐅᔪᖅ:  2012/2013 ᓇᓐᓄᒃᑕᐅᔪᓐᓇᖅᑐᑦ ᐅᓄᕐᓂᖏᑦ ᐱᖓᖕᓇᖓᓄᑦ ᕼᐊᑦᓴᒻᐸᐃ 

ᓇᓄᖃᕐᕕᖓᓄᑦ. 

 

ᒥᔅᑕ ᑯᓱᒑᖅ, 

 

ᖁᔭᓐᓇᒦᒃ ᐱᕕᖃᑦᑎᑕᐅᒐᑦᑕ ᐅᖃᐅᓯᕆᔪᒪᔭᑦᑎᓐᓂᒃ ᑎᑎᖅᑲᑎᒍᑦ ᓈᓚᒃᑎᑦᓯᓂᒃᑯᑦ ᑕᐃᑯᖓ ᐱᓪᓗᒋᑦ 

ᐱᖓᖕᓇᖓᓄᑦ ᕼᐊᑦᓴᒻᐸᐃ ᓇᓄᖏᓐᓂᒃ ᐅᓄᕐᓂᖏᑦ ᓇᓐᓄᒃᑕᐅᔪᓐᓇᑦᑐᑦ. ᑖᓐᓇ ᐱᔾᔪᑕᐅᓂᖓ 

ᐱᖓᖕᓇᖓᓄᑦ ᕼᐊᑦᓴᒻᐸᐃ ᓇᓄᖏᑦ ᐊᑲᐅᓐᖏᓕᐅᕈᑕᐅᔪᒻᒪᕆᐅᖕᒪᑦ ᐱᔾᔪᑎᒋᓪᓗᒍ 

ᒐᕙᒪᓕᕆᓂᒃᑰᒻᒪᕆᖕᓂᖓᓄᑦ ᐊᒥᓲᓪᓗᑎᒡᓗ ᐃᓚᐅᒍᒪᔪᑦ ᑲᑐᔾᔨᔪᑦ ᐊᔭᐅᖅᑐᐃᔪᑦ ᓇᓄᕐᓂᒃ 

ᖃᐅᔨᓴᖅᑕᐅᖁᔨᔪᑦ, ᐳᓚᕋᑦᑐᓕᕆᔩᑦ ᐊᒻᒪ ᐱᐅᖅᓱᐊᑏᑦ.  ᑕᐃᒪᐃᒻᒪᑦ, ᐊᒥᓱᑲᓴᐅᔪᑦ ᐅᓄᕐᓂᖏᑦ 

ᓇᓄᓕᕆᓂᕐᒧᑦ ᐃᓱᒪᒋᔭᐅᔪᑦ ᐱᔾᔪᑎᒋᓪᓗᒋᑦ ᐱᐅᓂᖅᐹᖑᒐᔭᖅᑐᑦ ᐊᐅᓚᑦᓯᔾᔪᑎᒋᓗᒋᑦ ᑖᒃᑯᓂᖓ 

ᓇᓄᖃᕐᕕᐅᔪᓂᒃ. 

 

ᑕᒪᒃᑯᐊ ᕿᒥᕐᕈᓚᐅᕐᓚᕗᑦ ᐃᓚᖏᑦ ᖃᐅᔨᔾᔪᑕᐅᔪᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ ᑕᐃᑯᖓ 

ᐱᖓᖕᓇᖓᓄᑦ ᕼᐊᑦᓴᒻᐸᐃ ᐃᓚᒋᓗᓂᐅᒃ ᑕᒪᑐᒪ ᑎᑎᕋᖅᓯᒪᔪᑎᒍᑦ ᓈᓚᒃᑎᑦᓯᓂᒃᑯᑦ: 

   

 

 ᑖᒃᑯᐊ ᐱᖓᖕᓇᖓᓄᑦ ᕼᐊᑦᓴᒻᐸᐃ ᓇᓄᖏᑦ ᑐᒡᓕᕆᔭᐅᔪᖅ ᓇᓄᖃᕐᓂᖅᐸᖑᖃᑕᐅᓪᓗᓂ.  ᑖᓐᓇ 

ᓂᒋᐊᓂ ᕼᐊᑦᓴᐃᒻᐸᐃ ᓇᓄᐃᑦ ᓂᒋᕐᒦᓐᓂᖅᐹᖑᔪᑦ ᐊᒻᒪ ᐅᓄᕐᓂᖏᑦ ᓱᕐᕋᓗᐊᖅᓯᒪᓐᖏᑦᑐᑦ 

ᐊᕐᕌᒍᓄᑦ ᐊᕙᑎᓄᑦ 20. 

 

 ᑖᒃᑯᐊ ᐱᖓᖕᓇᖓᓄᑦ ᕼᐊᑦᓴᒻᐸᐃ ᓇᓄᐃᑦ ᐊᑐᖅᑕᐅᖃᑦᑕᖅᓯᒪᔪᑦ ᐆᒃᑑᑕᐅᓪᓗᑎᒃ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᐃᑲᔪᖅᓱᐃᔾᔪᑎᒋᓪᓗᒋᑦ ᓇᓚᐅᑦᓵᖅᑕᐅᓂᖏᓐᓄᑦ ᓇᓄᐃᑦ ᐅᑭᐅᖃᖅᑐᒥ 

ᐅᓄᕈᓐᓃᖅᐸᓪᓕᐊᓂᖏᑦ ᒪᓕᒡᓗᒋᑦ ᑎᒥᖏᑦᑕ ᖃᓄᐃᓐᓂᖏᑦ ᐊᒻᒪ ᐅᓄᕐᓂᖏᑦ ᐱᖓᖕᓇᖓᓄᑦ 

ᕼᐊᑦᓴᒻᐸᐃ ᓇᓄᖏᑦᑕ.  ᓇᓗᓇᐃᓐᖏᑦᑐᑦ ᓯᓚ ᐊᓯᔾᔨᖅᐸᓪᓕᐊᖏᓐᓇᕐᓂᐊᖅᑐᖅ.  ᐃᓄᐃᑦ 

ᑕᑯᓯᒪᔪᑦ ᐊᒻᒪ ᓯᕗᓪᓕᖅᐸᐅᖃᑕᐅᓚᐅᖅᑐᑎᒃ ᐅᖃᐅᓯᖃᖅᑐᑎᒃ ᑕᒪᑐᒥᖓ ᐊᓯᔾᔨᖅᐸᓪᓕᐊᔪᓂᒃ. 

 

o ᑭᓯᐊᓂ, ᐅᖓᑖᒍ ᒫᓐᓇ ᖃᓄᐃᓐᓂᕋᖅᑕᐅᔫᑉ ᐅᓄᕈᓐᓂᐸᓪᓕᐊᓂᕋᐃᔪᑦ, ᐃᓐᓇᑐᖃᐃᑦ 

ᐅᔾᔨᕈᓱᒃᓯᒪᔪᑦ ᑖᒃᑯᐊ ᐱᖓᖕᓇᖓᓄᑦ ᕼᐊᑦᓴᒻᐸᐃ ᓇᓄᖏᑦ ᐊᒥᓲᓂᖅᓴᐃᓂᕋᐃᔪᑦ 

ᐅᓄᕐᓂᖏᓐᓂᒃ.  ᓄᓇᕗᑦ ᑐᓐᖓᕕᒃᑯᑦ ᑲᑎᒪᑎᑦᓯᓚᐅᕐᒪᑕ ᐃᓕᓐᓂᐊᖅᓯᓐᓈᑦ ᐊᐅᒍᓯ 

2005 ᐱᖃᑎᒋᓪᓗᒋᑦ ᐃᓐᓇᒻᒪᕇᑦ ᐊᒻᒪ ᐊᖑᓇᓱᒃᑏᑦ ᓄᓇᖏᓐᓂᒃ ᐊᕐᕕᐊᑦ, ᑎᑭᕋᕐᔪᐊᖅ 

ᐊᒻᒪ ᑲᖏᖅᖠᓂᖅ.  ᐃᓐᓇᒻᒪᕇᑦ ᐊᒻᒪ ᐊᖑᓇᓱᒃᑏᑦ ᐅᑯᐊᖑᓚᐅᖅᑐᑦ ᐆᓕ ᐃᑎᓐᓄᐊᖅ, 

ᔫ ᖃᓗᔾᔭᖅ, ᓗᐃᔅ ᕗᐃᓯ, ᓴᐃᒪᓐ ᖃᐅᒻᒪᒃ ᐊᒻᒪ ᔫ ᖃᕆᑕᖅ.  ᐅᖃᖅᑐᐃᓐᓇᐅᓚᐅᖅᑐᑦ 

ᑖᒃᑯᐊ ᐅᓄᕐᓂᖏᑦ ᐅᓄᖅᓯᓯᒪᓂᖅᓴᐅᓂᕋᖅᑐᒋᑦ ᑕᐃᒪᓐᖓᓂᒃ ᐱᒋᐊᓕᕋᑖᖅᑎᓪᓗᒋᑦ 

ᐱᒋᐊᕐᓂᖏᓐᓂ 1900 ᑖᒃᑯᐊ ᓇᓄᐃᑦ ᑕᑯᔭᐅᒐᔪᓚᐅᓐᖏᒻᒪᑕ ᐱᖓᖕᓇᖓᓄᑦ 

ᕼᐊᑦᓴᒻᐸᐃ ᓇᓄᖏᑦ.  ᐆᒃᑑᑎᒋᓗᒍ ᑕᒪᒃᑯᐊ ᑰᑕᐃᑦ ᓴᖅᑭᑎᑕᐅᕋᑖᖅᑎᓪᓗᒋᑦ 

ᓄᓐᖑᖏᓐᓂ 1960, ᐊᕐᕕᐊᑦ ᑰᑕᖃᓚᐅᕐᒪᑦ ᑕᓪᓕᒪᓂᒃ 5  ᐊᖑᓇᓱᒃᑎᓄᑦ 

ᓄᖑᑕᐅᕙᓚᐅᓐᖏᑦᑐᑦ.  ᐊᖑᓇᓱᒃᑏᑦ ᑲᖏᖅᖠᓂᕐᒥᑦ ᐊᒻᒪ ᑎᑭᕋᕐᔪᐊᒥᑦ 

ᐊᖏᕐᕋᖃᑦᑕᓚᐅᖅᑐᑦ ᐊᕐᕕᐊᓄᑦ ᓇᓄᖅᓯᐅᕆᐊᖅᑐᑎᒃ.  ᐱᒋᐊᖅᑐᒍ ᑕᒫᓂᕈᔪᒃ 1980, 

ᐃᓄᐃᑦ ᐱᖓᖕᓇᖓᓄᑦ ᕼᐊᑦᓴᒻᐸᐃ ᑕᑯᒐᔪᓂᖅᓴᐅᓕᓚᐅᖅᑐᑦ ᓇᓄᕐᓂᒃ.  ᑰᑕᒥᓂᒃ 

ᓅᖒᑦᓯᖃᑦᑕᓕᓚᐅᖅᑐᑦ 15-ᓂᒃ ᐅᓪᓗᐃᓐᓇᖅ.  ᐊᑐᖅᑎᓪᓗᒋᑦ ᐱᒋᐊᕐᓂᖓ 1990 

ᐊᖑᓇᓱᒃᑏᑦ ᑲᖏᖅᖠᓂᕐᒥᑦ ᐊᒻᒪ ᑎᑭᕋᕐᔪᐊᒥᑦ ᐊᐅᓚᖃᑦᑕᕆᐊᖃᕈᓐᓃᓚᐅᖅᑐᑦ 

ᐅᖓᓯᒃᑐᒧᑦ ᓄᖒᑦᓯᒐᓱᐊᖅᑐᑎᒃ ᑰᑕᒥᓂᒃ.  2005-ᒥ, ᐊᖑᓇᓱᒃᑏᑦ ᑲᖏᖅᖠᓂᕐᒥᑦ  

ᓄᖒᑦᓯᒍᓐᓇᓚᐅᖅᑐᑦ 15-ᓂᒃ ᓂᕕᑲᑖᓂᒃ ᑲᖏᖅᖠᓂᐅᑉ ᒥᒃᓵᓂ. 

 

 ᐃᓄᐃᑦ ᓯᕕᑐᔪᒧᑦ ᕐᑭᒥᕐᕈᑦᓯᐊᓲᖑᖕᒪᑕ ᖃᓄᐃᓐᓂᖏᓐᓂᒃ ᐊᒻᒪ ᐅᓄᕐᓂᖏᓐᓂᒃ ᓂᕐᔪᑏᑦ.  

ᐃᓄᐃᑦ ᖃᓄᐅᔨᒪᔭᑐᖃᖏᑦ ᑕᑯᒃᓴᐅᑎᑦᑎᔪᑦ ᑖᒃᑯᐊ ᓇᓄᐃᑦ ᐅᓄᕐᓂᖏᑦ ᐊᓯᔾᔨᖅᑕᖅᑐᑦ ᒪᓕᒃᑐᒍ 

ᓯᓚᐅᑉ ᖃᓄᐃᓐᓂᖓ ᓯᕕᑐᔪᒻᒪᕆᐅᕙᒃᑐᑎᒃ.  ᐃᓄᐃᑦ ᐅᒃᐱᕈᓱᒃᑐᑦ ᑖᒃᑯᐊ ᐅᓄᕐᓂᖏᑦ 

ᓴᖑᖃᑦᑕᕐᓂᖏᑦᑕ ᑐᑭᓯᐅᒪᔭᐅᔪᓐᓇᖅᑐᑦ ᑭᓯᐊᓂ ᐅᔾᔨᖅᑐᑦᓯᐊᕐᓗᒋᑦ ᓅᑦᑕᕐᓂᖏᑦ ᓇᓄᐃᑦ. 

 

 ᐊᑯᓂᐊᓗᒃ ᐅᑎᖅᑕᖃᑦᑕᖅᓯᒪᔪᑦ ᓄᓇᓕᐊᓂᒃ ᑰᔪᐊᕌᓗᒃ ᐊᒻᒪ ᓇᓄᐃᑦ.  ᐃᓄᐃᑦ ᑕᑯᖃᑦᑕᖅᓯᒪᔪᑦ 

ᓇᓄᕐᓂᒃ ᓂᕆᔪᓂᒃ ᑰᔪᐊᕌᓘᑉ ᐊᒃᑕᕐᕕᐊᓂ.  ᓄᓇᕐᔪᐊᑦ ᐅᓇᑕᕐᔪᐊᖅᑎᓪᓗᒋᑦ ᑐᒡᓕᐊᓂ, ᐊᒥᓱᑦ 

ᐅᓇᑕᖅᑐᒃᓴᑦ ᑰᔪᐊᕌᓗᖕᒦᓚᐅᕐᒪᑕ ᐃᓄᐃᑦ ᐃᓄᕐᓂᖃᓕᑦᑐᑎᒃ 6000.  ᑕᐃᒪᐃᒻᒪᑦ, ᐊᒃᑕᑯᐃᑦ 

ᐊᖏᔪᒻᒪᕆᐅᓕᓚᐅᖅᑐᑦ.  ᒫᓐᓇᒫᖅ, ᐱᔾᔪᑎᒋᓪᓗᒋᑦ ᓇᓄᐃᑦ ᐊᒃᑕᕐᕕᖕᒨᕈᒪᑐᐃᓐᓇᕐᓂᖏᑦ, 

ᐃᒡᓗᓕᐅᖅᑐᖃᓚᐅᖅᑐᖅ ᐊᒃᑕᑯᖃᕐᕕᒃᓴᒥᒃ ᐊᒻᒪ ᒪᑐᐃᖓᓂᖓ ᐊᒃᑕᕐᕕᐅᑉ ᒪᑐᓚᐅᖅᑐᖅ. 

 

 ᐳᓚᕋᑦᑐᓕᕆᓂᖅ ᐋᖅᑭᒃᑕᐅᓯᒪᒻᒪᕆᓕᖅᑐᖅ ᓇᓄᐃᓐᓇᕐᓄᑦ ᑰᔪᐊᕌᓗᖕᒥ.  ᐊᒥᓱᓂᒃ 

ᐊᑐᕐᓂᖃᖃᑦᑕᓚᐅᕐᒪᑕ ᑭᖑᓂᑦᑎᓐᓂ ᐱᕙᓪᓕᐊᑎᑦᓯᒐᓱᐊᖅᑐᑎᒃ ᐳᓚᕋᑦᑐᓕᕆᓂᕐᒥᑦ ᑰᔪᐊᕌᓗᖕᒥ, 

ᒫᓐᓇ ᐊᑐᖅᑕᐅᖃᑦᑕᕈᓐᓃᖅᑐᑦ ᓂᕆᑎᑦᓯᖃᑦᑕᕐᓂᖅ.  ᑕᒪᓐᓇ ᐃᓄᐃᑦ, ᓇᓄᐃᑦ ᑲᑎᖃᑦᑕᕐᓂᖏᑦ  

ᐊᑲᐅᓐᖏᓕᐅᕈᑕᐅᒻᒪᕆᓕᖅᑐᑦ ᐃᓄᖕᓄᑦ ᑕᒪᒃᑯᐊ ᓇᓄᐃᑦ ᑎᑭᖃᑦᑕᓕᖅᑎᓪᓗᒋᑦ ᓄᓇᓕᐅᔪᓄᑦ 

ᐊᒻᒪ ᓂᕆᑎᑕᐅᓂᐊᖅᑐᕆᓪᓗᑎᒃ ᐱᔾᔪᑎᒋᓪᓗᒋᑦ ᐃᓄᐃᑦ ᐃᓱᒪᒋᔭᐅᓂᖏᑦ ᓂᕿᖁᕐᓂᖏᓐᓄᑦ.  

ᐃᓄᐃᑦ ᐅᖃᖅᓯᒪᔪᑦ ᖃᓄᐃᓐᓂᖏᑦ ᐃᓚᖏᑦᑕ ᓇᓄᐃᑦ ᐊᔾᔨᒌᒃᐸᖏᑦᑐᑦ 

ᓂᕆᔭᒃᓴᖅᓯᐅᓪᓚᕆᖕᒪᑕ ᓴᓂᖏᓐᓂ ᓄᓇᓖᑦ ᐅᕝᕙᓘᓐᓃᑦ ᕿᒻᒥᖅᓯᐅᖅᑐᑦ. 

 

 ᑖᒃᓱᒪ ᑎᒥᖓ ᐆᒪᔫᑉ ᐊᑐᖅᑕᐅᖃᑦᑕᖅᑐᖅ ᑮᓇᐅᔭᓕᐅᕈᑕᐅᓪᓗᓂ ᑲᑐᔾᔨᖃᑎᒌᓄᑦ ᓲᕐᓗ 

ᑕᐃᔭᐅᔪᑦ ᓇᓄᐃᑦ ᓄᓇᕐᔪᐊᓂ Polar Bear International, ᐃᖅᑲᓇᐃᔭᖅᑎᖃᐅᖅᑐᖅ 

ᐱᓕᕆᐊᑐᐊᖅᑐᑎᒃ ᑮᓇᐅᔭᓕᐅᕈᑎᒃᓴᓂᒃ ᐊᑐᖅᑕᐅᕙᒃᑐᓂᒃ ᖃᐅᔨᓴᐃᓂᕐᒧᑦ ᐃᓚᖃᖅᑐᑎᒃ 

ᐊᒃᑐᐃᖃᑦᑕᕐᓂᕐᒥᑦ.  ᑖᒃᑯᐊ ᓇᓄᐃᑦ ᐊᒃᑐᖅᑕᐅᖃᑦᑕᖅᓯᒪᓂᖅᐹᑦ ᓇᓅᑎᓪᓗᒋᑦ ᓄᓇᕐᔪᐊᓂ.  

ᐊᒃᑐᐃᓂᖏᑦ ᐊᒃᑐᐊᖃᑦᑕᕐᓂᖅ ᓇᓄᕐᓂᒃ ᐊᕐᕌᒍᓄᑦ ᐊᕙᑎᓄᑦ 20 ᐊᑐᖅᑕᐅᓯᒪᓕᖅᑐᖅ, 

ᐅᖓᑖᓄᓪᓘᓐᓃᑦ ᖃᐅᔨᒪᔭᐅᓐᖏᑦᑐᖅ. 

 

 ᐊᕐᕌᐊᓂ 2005, ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐅᓄᖅᓯᒋᐊᕆᓚᐅᖅᑐᑦ ᑲᑎᓪᓗᒋᑦ 

ᓇᓐᓄᒃᑕᐅᔪᓐᓇᖅᑐᓂᒃ ᑖᒃᑯᓇᓂ ᐱᖓᖕᓇᖓᓂ ᕼᐊᑦᓴᐃᒻᐸᐃ ᓇᓄᖏᓐᓄᑦ ᑕᒡᕙᓐᖓᑦ 47 

ᑎᑭᑦᑐᒍ 56.  ᑭᖑᓂᑦᑎᐊᖓᒍᑦ ᒥᐊᓕᒐᒃᑯᑦ ᖃᐅᔨᓴᐃᔨᖏᑦ ᐊᒪ ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ 

ᐅᖃᖅᓯᒪᔪᑦ ᑖᒃᑯᐊ ᐅᓄᕈᓐᓃᖅᐹᓪᓕᖅᓯᒪᓂᖏᓐᓄᑦ ᑕᒫᓐᖓᑦ 1200 ᓇᓄᐃᑦ 1984-ᒥ 

ᐅᓄᕈᓐᓃᖅᐹᓪᓕᖅᑐᑎᒃ 950−ᒧᑦ ᓇᓄᐃᑦ 2004-ᒥ.  ᐃᓄᐃᑦ ᑕᒪᑐᒥᖓ ᐊᑲᖅᓴᖏᓯᒪᔪᑦ 

ᐱᔾᔪᑎᒋᓪᓗᒋᑦ ᐊᑲᐅᓐᖏᓕᐅᕈᑕᐅᓂᖏᑦ ᐊᑐᖅᑕᐅᔪᑦ ᐊᒻᒪ ᖃᐅᔨᓴᕐᕕᐅᔪᑦ ᑖᒃᑯᓄᖓ ᑲᓇᑕᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ. 

 

 ᐊᕐᕌᒍᐊᓂ 2007, ᑖᒃᑯᐊ ᓇᓄᐃᑦ ᑲᑎᖕᒪᔪᑦ ᒥᒃᓴᐅᓴᒃᑕᐅᓚᐅᖅᑐᑦ 

ᐅᓄᕈᓐᓃᖅᐹᓪᓕᒻᒪᕆᖕᓂᖏᓐᓄᑦ ᐊᑖᓄ 950 ᓇᓄᐃᑦ ᐊᑖᓃᓕᖅᑐᑎᒃ 700 ᐊᕐᕌᒍᐊᓂ 2012 

ᐊᑐᖅᑐᒋᑦ RISKMAN ᐆᒃᑑᑎᖏᑦ.  ᑖᒃᑯᐊ ᓄᓇᕗᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᓈᓚᒃᑎᑦᓯᓂᖃᓚᐅᖅᑎᓪᓗᒋᑦ, ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐅᓕᓚᐅᖅᑐᑦ ᐅᓄᕈᓐᓃᖅᑎᒋᐊᖅᑐᒋᑦ 

ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ 8-ᒨᖅᑐᒋᑦ. 

 

 ᐊᕐᕌᒍᐊᓂ 2011, ᑖᒃᑯᐊ ᓄᓇᕗᑦ ᒐᕙᒪᖏᑦ ᐱᐊᓂᒃᓯᓚᐅᖅᑐᑦ ᖃᖓᑕᔫᒃᑯᑦ ᖃᐅᔨᓴᕈᑎᒥᓂᒃ 

ᐱᖓᖕᓇᖓᓄᑦ ᕼᐊᑦᓴᐃᒻᐸᐃ.  ᑕᒪᓐᓇ ᓴᖅᑭᑎᑦᓯᓚᐅᖅᑐᖅ ᓇᓚᐅᑦᓵᖅᑕᐅᓪᓗᑎᒃ 1000 

ᓇᓄᐃᑦ.  ᑕᒪᓐᓇ ᓈᓴᐅᓯᖅᑕᐅᔪᖅ ᓈᒻᒪᓈᖅᓯᒪᓐᖏᑦᑐᖅ ᐱᔾᔪᑎᒋᓪᓗᒍ ᓇᓄᓕᒫᑦ 

ᓈᓴᖅᑕᐅᓚᐅᓐᖏᒻᒪᑕ.  ᐆᒃᑑᑎᒋᓗᒍ, ᓇᓄᐃᑦ ᖃᐅᔨᒪᔭᐅᖕᒪᑕ ᑎᓯᒥᓃᑦᑎᓪᓗᒋᑦ 

ᓈᓴᐃᓂᖅᑕᖃᓚᐅᖅᑐᖅ.  ᓇᓪᓕᐊᑐᐃᓐᓇᖅ ᓇᓄᖅ ᑎᓯᒥᓃᑦᑐᖅ ᖃᐅᔨᒋᐊᖅᑕᐅᖏᑦᑐᑦ 

ᐃᓚᐅᑎᑕᐅᓚᐅᓐᖏᑦᑐᖅ ᑭᖑᓪᓕᖅᐹᒧᑦ ᓈᓴᐅᑎᓕᐊᒧᑦ. 

 

 ᐃᓱᒪᒋᓪᓗᒋᑦ ᒫᓐᓇᒫᖑᓂᖅᐹᖑᓯᒪᔪᑦ ᓇᓚᐃᑦᓵᖅᑕᐅᓯᒪᔪᑦ 1000, ᐱᒻᒪᕆᐅᔪᖅ 

ᐅᖃᐅᓯᖃᕆᐊᖃᕐᓂᖅ ᓱᖕᒪᑦ ᑖᒃᑯᐊ ᐊᔾᔨᒌᓐᖏᒻᒪᖔᑎᒃ ᒥᒃᓴᐅᓴᒃᑕᐅᓯᒪᔪᑦ ᐅᓄᕐᓂᖏᑦ 

ᐅᓄᕈᓐᓃᖅᐹᓪᓕᕆᐊᖃᓚᐅᕐᓂᖏᑦ (ᐊᑖᓄᑦ 700 ᓇᓄᐃᑦ ᐊᕐᕌᒍᐊᓂ 2012 

ᓇᓚᐃᑦᓵᖅᑕᐅᓯᒪᖕᒪᑕ RISKMAN ᐆᒃᑐᕋᐅᑎᖓᓄᑦ) ᑕᒪᓐᓇᐅᒐᓗᐊᖅᑎᓪᓗᒍ ᐃᑲᔫᑎᓚᐅᖅᑐᑦ 

ᐃᓱᒪᓕᐅᕈᑎᖓᓐᓄᑦ ᐅᓄᕈᓐᓃᖅᐹᓪᓕᖅᑎᑦᓯᓂᕐᒧᑦ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ 8-ᒧᑦ.  

ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ ᓯᑕᒪᐅᔪᖅᑐᑦ ᖁᔭᓈᖅᑕᐅᑐᐃᓐᓇᕆᐊᖃᓐᖏᑦᑐᖅ ᐱᓪᓗᒍ 

ᐱᐅᖏᑦᑐᒥᒃ ᐊᒃᑐᐃᔪᓐᓇᕐᓂᖓ ᐃᓄᐃᑦ ᐃᓅᒐᓱᐊᕐᓂᖏᓐᓄᑦ ᑕᒡᕙᓂ ᐊᕕᒃᑐᖅᓯᒪᓂᐅᔪᒥ 

ᐱᓗᐊᖅᑐᒍ ᐊᑦᑕᕐᓇᕆᐊᖃᓐᖏᓐᓂᖅ.  ᐃᒪᓐᓇ, ᑖᒃᑯᐊ ᒥᒃᓴᐅᓴᒃᑕᐅᓯᒪᔪᑦ 

ᐅᓄᕈᓐᓃᑲᓪᓚᓗᐊᕐᓂᖏᑦ ᐊᑖᓄᑦ 700 ᓇᓄᐃᑦ, ᒫᓐᓇᐅᔪᖅ ᓇᓚᐅᑦᓵᖅᑕᐅᓯᒪᔪᑦ ᐅᓄᕐᓂᖏᑦ 

ᑕᒫᓃᓐᓂᕋᖅᑕᐅᑎᓪᓗᒋᑦ 1000. 

 

 ᐊᑦᑕᕐᓇᖅᑐᒦᒋᐊᖃᓐᖏᓐᓂᖏᑦ ᐃᓄᐃᑦ ᐃᓱᒫᓘᑕᐅᒻᒪᕆᒃᑐᖅ.  ᑭᖑᓂᑎᓐ ᐊᒥᓲᓐᖏᑦᑐᓂ 

ᐊᕐᕌᒍᓂ, ᐃᓱᒪᓕᐅᕈᑕᐅᓚᐅᖅᑎᓪᓗᒍ ᐅᓄᕈᓐᓃᕆᐊᖅᑕᐅᓂᖏᑦ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ 

8−ᓄᑦ, ᐊᒥᓱᐊᖅᑎᖅᑐᑎᒃ ᑲᑎᒍᑎᖃᑦᑕᖅᓯᒪᓕᖅᑐᑦ ᓄᓇᓕᖕᓂ ᐃᓄᐃᑦ ᐊᒃᓱᕈᕋᓗᐊᖅᑎᓪᓗᒋᑦ 

ᕿᒫᑎᑦᑎᒐᓱᐊᖅᑐᑎᒃ ᐊᒻᒪ ᒪᓕᑦᓯᐊᕋᓱᐊᖅᑐᑎᒃ ᒪᓕᒐᕐᓂᒃ.  ᒫᓐᓇᒫᖑᓚᐅᖅᑐᖅ 

ᐋᔩᖃᑎᖃᖅᑎᓪᓗᒋᑦ, ᐃᓄᐃᑦ ᓇᓗᓇᐃᑦᓯᐊᓚᐅᖅᑐᑦ ᑕᒪᓐᓇ ᐊᑦᑕᕐᓇᖅᑐᒦᒋᐊᖃᓐᖏᓐᓂᖅ ᐊᒻᒪ 

ᒪᓗᒍᓱᒋᐊᖃᓐᖏᓐᓂᖅ ᐃᓱᒫᓘᑕᐅᒻᒪᕆᖕᓂᖓ ᐅᖃᐅᓯᐅᒋᐊᖃᖅᑐᖅ ᐊᒻᒪ ᑕᒪᒃᑯᐊ ᓇᓄᐃᑦ 

ᑲᒪᒋᔭᐅᓕᕐᒪᑕ ᐊᓐᓂᕐᓇᕐᓂᖅᓴᐅᓂᖏᓐᓂᒃ ᐃᓅᓯᕐᓂᒃ. 

ᐃᑲᓂ 

 ᐃᓱᒪᖏᑎᒍᑦ ᐃᓄᐃᑦ, ᑐᕌᖅᑕᐅᓯᒪᔪᖅ ᐅᓄᕐᓂᖏᑦ ᐱᖓᖕᓇᖓᓂ ᕼᐊᑦᓴᒻᐸᐃᒥ 

ᐅᓄᓗᐊᖅᓯᒪᖕᒪᑕ.  ᐃᓄᐃᑦ ᓯᕕᑐᓂᖅᓴᒧᑦ ᐃᓱᒪᒋᔭᖏᑦ ᑖᒃᑯᐊ ᐱᖓᖕᓇᖓᓂ ᕼᐊᑦᓴᒻᐸᐃ 

ᓴᖑᕙᓪᓕᐊᓂᖏᑦ ᑕᐅᕙᓐᖔᖅᓯᒪᔪᑦ 1940 ᐊᑐᖅᑎᓪᓗᒋᑦ ᐊᒻᒪ ᐅᓄᓐᖏᓐᓂᖅᓴᐅᑎᓪᓗᒋᑦ ᐊᒻᒪ 

ᐱᐅᖅᓱᐊᕋᓱᐊᕐᓗᒋᑦ ᒪᓕᒡᓗᒋᑦ ᓄᖒᑦᓯᑦᑕᐃᓕᒪᒍᑕᐅᔪᑦ.  ᐊᒪᑦᑕᐅᖅ, ᐃᓄᐃᑦ ᑐᑭᓯᐅᒪᔪᑦ 

ᐱᖓᖕᓇᖓᓂ ᕼᐊᑦᓴᒻᐸᐃ ᓇᓄᐃᑦ ᐃᓚᒋᔭᐅᓂᖏᓐᓂᒃ ᐊᖏᓂᖅᓴᓄᑦ ᑲᑎᖕᒪᔪᓄᑦ 

ᓴᓂᓪᓕᕆᔭᖏᓐᓄᑦ.  ᐱᓗᐊᖅᑐᒥ ᑕᐃᑲᓂ ᓴᓂᕋᔭᐅᑉ ᑕᕆᐅᖓ Foxe Basin 

ᐊᖏᓂᖅᓴᒻᒪᕆᐅᖕᒪᑦ. 

 

 ᒪᓕᒃᑐᒋᑦ ᐊᓐᖑᑕᐅᓯᒪᔪᓄᑦ ᑲᑎᖅᓱᖅᑕᐅᓯᒪᔪᑦ 1990−ᒥᑦ ᑎᑭᑦᑐᒍ 2011 (ᑕᑯᓂᐊᕈᒃFigure 1), 

ᐅᓄᕐᓂᖏᑦ ᐊᓐᖑᑕᐅᒍᔪᒃᑐᑦ ᐱᖓᖕᓇᖓᓂ ᕼᐊᑦᓴᒻᐸᐃ ᓇᓄᖏᑦᑕ ᐊᑐᖅᑎᓪᓗᒍ ᑕᒫᓃᓚᐅᖅᑐᑦ 

35 ᓇᓐᓄᒃᑕᐅᕙᒃᑐᑦ ᐊᕐᕌᒍᑕᒫᑦ.  ᑕᒪᓐᓇ ᑭᒡᒐᖅᑐᐃᔪᖅ 3.5 ᐳᓴᓐ ᒫᓐᓇ ᓇᓚᐅᑦᑖᖅᑕᐅᓯᒪᔪᑦ.  

ᖃᐅᔨᒋᐊᕈᑎᒋᓗᒋᑦ, ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᑦ ᒪᓕᒃᓯᒪᖕᒪᑕ ᐅᓄᕐᓂᐅᔪᓂᒃ ᑕᐃᑲᓂ Foxe 

Basin, ᕿᑭᖅᑖᓘᑉ, ᐊᑯᑭᑦᑑᓪᓗ ᐃᒪᕕᐊ, ᐊᒻᒪ ᓂᒋᐊᓂ ᕼᐊᑦᓴᒻᐸᐃ ᒫᓐᓇ ᐊᑯᓐᖓᓃᑦᑐᑦ 4-6 

ᐅᓄᕐᓂᐅᔪᓂᒃ ᓇᓚᐅᑦᑖᖅᑕᐅᓯᒪᔪᓂᒃ. 

 

ᐊᑐᓕᖁᔭᐅᔪᑦ 

 

 ᐋᖅᑭᒃᑕᐅᓯᒪᔪᑦ ᑐᕌᖅᑕᐅᔪᑦ ᐊᓐᖑᑕᐅᔪᓐᓇᖅᑐᑦ ᐅᓄᕐᓂᖏᑦ ᐱᔾᔪᑎᒋᓪᓗᒋᑦ ᐃᓱᒪᒋᒋᐊᖃᖅᑐᑦ 

ᓯᕕᑐᔪᒧᑦ ᐅᓄᕐᓂᖏᑦᑕ ᓴᖑᑦᑕᕐᓂᖏᑦ ᐊᒻᒪ ᓅᑦᑕᕐᓂᖏᑦ ᐊᒻᒪ ᑲᑎᖃᑦᑕᐅᑎᓂᖏᑦ ᓅᑦᑕᕐᓗᑎᒃ. 

 

 ᐃᓕᑕᕆᓗᒋᑦ ᓄᓇᕗᑦ ᒐᕙᒪᖏᑦᑕ ᐱᓕᕆᐊᖏᑦ ᐋᔩᖃᑎᖃᕈᒪᓪᓗᑎᒃ ᐃᓄᖕᓂᑦ ᐊᒻᒪ 

ᐱᐅᓯᕚᓪᓕᖁᓪᓗᒋᑦ ᖃᐅᔨᓴᐃᓂᕐᒧᑦ ᐊᑐᖅᑕᐅᕙᒃᑐᑦ ᐅᓄᕈᓐᓃᖅᐹᓪᓕᕐᓗᒋᑦ ᐊᒃᑐᐃᖃᑦᑕᕐᓂᖅ 

ᓇᓄᕐᓂᒃ.  ᐆᒃᑑᑎᒋᓗᒍ, ᐃᓄᐃᑦ ᐋᔩᖃᑎᖃᕐᕕᐅᓯᒪᓐᖏᑦᑐᑦ ᑖᒃᑯᓄᖓ 

ᓇᓗᓇᐃᒃᑯᑦᓯᖅᑐᐃᔪᓄᑦ−ᑎᒍᓯᖃᑦᑕᖅᑐᑎᒃ ᕿᒥᕐᕈᓂᖏᓐᓄᑦ ᑖᒃᑯᐊ ᒫᓐᓇ ᑲᓇᑕᒥ 

ᐆᒪᔪᓕᕆᔨᕐᔪᐊᒃᑯᑦ ᐊᑐᖅᑕᖏᑦ ᐊᒻᒪ ᒥᐊᓕᒐᒃᑯᑦ ᖃᐅᔨᓴᖅᑎᖏᓐᓄᑦ. 

 

 ᒪᓕᒃᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᒫᓐᓇᒫᖅ ᖃᖓᑕᔫᒃᑯᑦ ᖃᐅᔨᓴᕈᑕᐅᓚᐅᖅᑐᓄᑦ 

ᑐᑭᓯᒋᐊᕈᑎᒃᓴᑦ, ᓄᓇᕗᑦ ᑐᖓᕕᒃᑯᑦ ᑎᒥᖓᑦ ᐃᑲᔪᖅᓱᐃᔪᖅ ᓄᓇᓕᖕᓂᑦ’ ᑐᒃᓯᕋᖅᑎᓪᓗᒋᑦ 

ᐅᓄᖅᓯᒋᐊᖁᔨᓪᓗᑎᒃ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᓂᒃ ᑎᑭᓪᓗᒍ 3.5 ᐳᓴᓐᖏᑦ ᒫᓐᓇᒫᖑᓂᖅᐹᖅ 

ᓈᓴᕈᑕᐅᓚᐅᖅᑐᑦ ᓇᓚᐅᑦᑖᖅᑕᐅᓯᒪᔪᑦ (ᑕᒫᓃᒐᔭᖅᑐᑦ ᐅᓄᕐᓂᖏᑦ ᑲᑎᓪᓗᒋᑦ 

ᐊᓐᖑᑕᐅᔪᓐᓇᖅᑐᑦ 35).   

Figure 1.  ᐊᓯᔾᔨᐅᑕᐅᔪᑦ ᑲᑎᓪᓗᒋᑦ ᐊᓐᖑᑕᐅᔪᓐᓇᖅᑐᑦ ᐊᒻᒪ ᐅᓄᕐᓂᒻᒪᕆᖏᑦ ᓇᓐᓄᒃᑕᐅᓚᐅᖅᑐᑦ 

ᐱᖓᖕᓇᖓᓂ ᕼᐊᑦᓴᒻᐸᐃ.  ᐱᔭᐅᓯᒪᔪᑦ ᓄᓇᕗᑦ ᒐᕙᒪᖏᑦᑕ ᑐᑭᓯᒋᐊᖅᑎᑦᑎᔾᔪᑎᖏᓐᓂ ᑖᒃᑯᓇᓂ 

ᑐᒃᓯᕋᐅᑎᓂᒃ ᐃᓱᒪᓕᐅᖁᔨᓂᕐᒧᑦ − ᒪᐃ 18, 2012 ᑐᓂᔭᐅᔪᑦ ᑖᒃᑯᓄᖓ ᓄᓇᕗᒥ 

ᐆᒪᔪᓕᕆᔨᕐᔪᐊᒃᑯᓐᓄᑦ. 

Figure 2 –ᐃᓂᖓ ᒥᓐᖑᐃᖅᓯᕐᕕᐊᑕ Wapusk National Park ᐃᓂᖃᖅᑐᖅ ᖃᐅᔨᓴᕐᕕᒋᓗᐊᖅᑕᖓᓂ 

ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ. 

Appendix I –ᐱᔭᐅᔪᑦ ᑖᒃᑯᓇᓐᖓᑦ ᓄᓇᕗᑦ ᑐᓐᖓᕕᒃᑯᑦ ᖃᓄᐃᓕᖓᔾᔪᑎᖏᓐᓂᒃ ᑎᑎᕋᖅᓯᒪᔪᓂᒃ 

(2009) ᑕᒡᕗᖓ ᕼᐊᑦᓴᒻᐸᐃ ᓇᓄᖏᓐᓄᑦ. 

ᐃᓱᒪᖏᑎᒍᑦ ᐃᓄᐃᑦ, ᑐᕌᖅᑕᐅᔪᑦ ᐅᓄᕐᓂᐅᔪᑦ ᐱᖓᖕᓇᖓᓄᑦ ᕼᐊᑦᓴᒻᐸᐃ ᓇᓄᖏᑦᑕ (1400) 

ᑐᑭᖃᓗᐊᓚᐅᓐᖏᒻᒪᑦ ᐋᖅᑭᒃᑕᐅᔪᖅ.  ᓯᕕᑐᔪᒧᑦ ᐃᓱᒪᒋᔭᐅᔪᑦ ᑕᒡᕗᖓ ᐱᖓᖕᓇᖓᓄᑦ ᕼᐊᑦᓴᒻᐸᐃᒥ 

ᓴᖑᕙᓪᓕᐊᓂᖏᑦ, ᑕᐅᕙᓐᖔᖅᑐᑦ 1940 ᐊᒻᒪ ᑐᖔᓂ, ᐅᓄᓐᖏᓐᓂᖅᓴᐅᒐᔪᖕᒪᑕ ᐊᒻᒪ ᑕᐃᒪᐃᒻᒪᑦ 

ᓈᒻᒪᒃᑐᓂᒃ ᓄᖒᑦᓯᑦᑕᐃᓕᒪᕐᓂᕐᒥᑦ ᑐᓐᖓᕕᖃᕐᓗᓂ ᐊᑐᖅᑕᖏᑦ. 

 

ᖃᐅᔨᒪᔭᐅᔾᔪᑎᖏᑦ ᓇᓄᐃᑦ ᑕᐃᑲᓂ ᐱᖓᖕᓇᖓᓂ ᕼᐊᑦᓴᒻᐸᐃ 

ᐊᕐᓇᓪᓗᐃᑦ ᓇᓄᐃᑦ ᑎᓯᒥᓅᕋᔪᒃᑐᑦ ᓄᕕᒻᐱᕆ ᐅᕝᕙᓘᓐᓃᑦ ᑎᓰᕝᕙ ᐃᕐᓂᒋᐊᖅᑐᖅᑐᑎᒃ, ᒪᕐᕉᒐᔪᒃᑐᑦ 

ᐊᑎᖅᑕᓖᑦ.  ᓇᓄᕐᓄᑦ ᑎᓯᖃᕐᕕᐅᒍᒪᒐᔪᖕᓂᖅᓴᑦ ᖃᖅᑲᔮᒥ ᐅᕝᕙᓘᓐᓃᑦ ᑲᑕᖕᓂᓕᖕᓂ ᐊᐳᑏᑦ 

ᓄᐊᕝᕕᒋᕙᒃᑕᖏᓐᓂ.  ᓇᓄᐃᑦ ᐊᖏᔪᓂᒃ ᓂᕆᕙᒃᑐᑦ ᐃᕕᒃᓱᖃᕐᓂᒃ ᐊᒻᒪ ᑯᐊᓂᕐᓂᖅ ᓰᕐᓇᕐᓂᖅᓴᓂᒃ 

ᑎᓯᒥᓅᓚᐅᕋᑎᒃ.  ᐊᕐᓇᓪᓗᐃᑦ ᐊᑎᖅᑕᓖᑦ ᑎᓯᒥᓂᒃ ᕿᒪᐃᓲᑦ ᑕᒫᓂ ᐊᐃᐳᕈ, ᑕᒪᒃᑯᐊᑦᓴᐃᓐᓇᐃᑦ ᑎᓰᑦ 

ᐊᑐᖅᑕᐅᒃᑲᓐᓂᖅᓯᒪᔪᑦ.  ᐃᓄᐃᑦ ᖃᐅᔨᒪᔪᑦ ᑎᓯᖃᕐᕕᐅᒐᔪᒃᑐᓂᒃ ᐊᒻᒪ ᐅᐸᐅᑎᖃᑦᑕᓚᐅᖅᑐᑦ ᑕᒪᒃᑯᓄᖓ 

ᑎᓯᖃᕐᕕᖕᓄᑦ ᓇᓄᖅᓯᐅᖅᑐᑎᒃ.  ᑕᒪᓐᓇ ᐊᑐᖅᑕᐅᒍᒪᓂᖅᓴᐅᕙᓚᐅᖅᑐᖅ ᓇᓐᓄᒐᓱᐊᖅᑐᓂ 

ᐱᔾᔪᑎᒋᓪᓗᒍ ᐱᔭᕆᐊᑭᒻᒪᑦ.  ᑭᓯᐊᓂ ᐊᓯᖏᑦ ᑐᑭᓯᒋᐊᕈᑎᒃᓴᐅᒋᐊᓖᑦ ᐱᔾᔪᑎᒋᓗᒋᑦ ᓇᓄᐃᑦ 

ᐊᑑᑎᖃᑦᓯᐊᓚᐅᕐᒥᔪᑦ ᐊᖑᓇᓱᐊᕐᓗᓂ.  ᐆᒃᑑᑎᒋᓗᒍ, ᐊᕐᓇᓪᓗᐃᑦ ᓅᑦᑕᕐᒪᑕ ᓱᑲᓐᓂᖅᓴᐅᓪᓗᑎᒃ, 

ᐊᖑᓴᓪᓗᐃᑦ ᓇᓗᓇᓐᖏᑦᑐᑦ ᑖᕐᓂᖅᓴᒥᒃ ᖁᖅᓱᖅᑐᖃᖅᑐᑦ ᐊᒻᒪ ᐊᕐᓇᓪᓗᐃᑦ ᓴᓂᒧᑦ ᐊᖏᓂᖅᓴᐅᓪᓗᑎᒃ, 

ᐊᖑᓴᓪᓗᐃᑦ ᑕᑭᓂᖅᓴᐅᓪᓗᑎᒃ ᐊᒻᒪ ᑐᐊᓐᓂᖅᓴᐅᓪᓗᑎᒃ.  

 

 

 

 



 

8 
 

 

 

 

 

 

ᐅᑭᐅᖏᑎᒍᑦ 

  

ᓇᓗᓇᐃᖅᓯᔾᔪᑏᑦ 

 

ᐊᑎᖅᑕᖅ 

 

ᐃᓅᕋᑖᖅ 

  

ᐊᑦᓯᖅᑕᖅ 

 

ᐊᑎᖅᑕᓛᖅ 

 

ᐱᐊᕋᖅ 

 ᐊᑎᖅᑕᖅ ᐊᓈᓇᒥᓃᑦᑐᖅ 

  

ᐊᑦᕙᕋᐅᑕᖅ 

 

ᐊᑎᖅᑕᖅ ᐊᕐᕌᒍᓕᒃ ᑕᒫᓂ 1 

  

ᓇᓕᑦᖃᕼᐃᓂᖅ 

 

ᐊᖏᓂᖅᓴᐅᕌᕐᔪᓕᕌᖓᑕ ᐊᑦᕙᕈᑕᕐᒥᑦ, 

ᐊᖏᓂᖅᓵᕐᔪᒃ ᕿᒧᒃᓯᐅᑎᓂᒃ ᕿᒻᒥᓂᒃ, ᐊᓈᓇᖓᑕ 

ᓈᖓᓄᑦ ᐳᖅᑐᓂᓖ. 

 

ᓇᒥᐊᖅ 

  

ᕿᑐᓐᖓᖓ ᐊᖏᓂᖓ ᐊᔾᔨᐊ ᐊᓈᓇᖓᑕ 

  

ᓄᑲᐅᒐᖅ 

  

ᐊᖑᓴᓪᓗᕈᓕᖅᑐᖅ 

  

ᑕᑦᔭᖅ 

  

ᐊᕐᓇᓪᓗᓐᖑᕋᑖᖅ 

  

ᐊᖑᕐᕈᐊᖅ 

  

ᐊᖑᓴᓪᓗᒃ 

  

ᐊᕐᓇᓪᓗᐃᑦ 

  

ᓇᔾᔨᔪᖅ ᐊᕐᓇᓪᓗᒃ 

 

ᐱᐊᕋᓕᒃ 

  

ᐊᕐᓇᓪᓗᒃ ᐊᑎᖅᑕᓕᒃ 

  

ᓇᒥᐊᕇᑦ ᐅᕝᕙᓘᓐᓃᑦ ᐱᓐᖓᕼᐅᒐᑦ 

  

ᖃᑕᓐᖑᑎᒌᑦ ᐊᑎᖅᑕᖃᖅᑐᑦ 

 

Table 2 -. ᓇᓄᓕᕆᓂᖅ ᐃᓄᒃᑎᑐᑦ 

ᓂᕿᒋᓗᐊᖅᑕᖏᑦ ᓇᓄᐃᑦ ᓇᑦᓰᑦ, ᐅᒡᔪᒃᑐᖅᐸᖕᒥᔪᑦ, ᐊᐃᕕᖅ ᐊᒻᒪ ᒥᑭᓂᖅᓴᐃᑦ ᐊᕐᕖᑦ ᓲᕐᓗ ᑑᒑᓖᑦ 

ᕿᓚᓗᒐᐃᑦ, ᖃᑯᖅᑕᑦ ᕿᓚᓗᒐᐃᑦ.  ᓇᓄᐃᑦ ᕿᓈᕙᒃᑐᑦ ᓂᕆᔭᒃᓴᒥᒃ ᐳᐃᔨᓂᒃ, ᐃᓚᐅᓪᓗᑎᒃ 

ᑎᒥᕕᓂᖏᑦ ᐊᖏᔫᑏᑦ ᐊᕐᕖᑦ.  ᓇᓄᐃᑦ ᑎᖕᒥᐊᓄᑦ ᒪᓐᓂᒃᓯᐅᖅᐸᖕᒥᔪᑦ ᐅᐱᕐᖔᒃᑯᑦ.  ᓇᓄᐃᑦ 

ᓇᑦᓯᖅᓯᐅᖅᐸᒃᑐᑦ ᐅᑭᐅᒃᑯᑦ ᐅᑕᖅᑭᓪᓗᑎᒃ ᓇᑦᓯᑦ ᐊᓪᓗᖏᓐᓂ, ᑕᐃᒫᐸᓗᒃ ᐃᓄᐃᑦ ᐊᖑᓇᓱᐊᖅᐸᖕᒪᑕ.  

ᓇᓄᐃᑦ ᑕᑯᔭᐅᖃᑦᑕᖅᓯᒪᔪᑦ ᑎᕐᓕᐊᖅᓯᑎᓪᓗᒋᑦ ᐱᒐᓱᐊᖅᑕᒥᓂᒃ ᐳᐃᔾᔪᖅᑐᑎᒃ ᐊᖅᑲᐅᒪᓪᓗᑎᒃ 

ᓯᑯᒦᑦᑐᒥᒃ ᓇᑦᓯᕐᒥᒃ ᐅᕝᕙᓘᓐᓃᑦ ᓯᓂᒃᑐᓂᒃ ᐃᒪᕐᒥ. 

ᐃᓄᐃᑦ ᐅᖃᕆᐊᒃᑲᓂᖅᑐᑦ ᑕᐃᒃᑯᐊ ᒫᓐᓇᒫᖅ ᐅᒪᔪᐃᑦ ᐅᓄᕐᓂᖏᓐᓂᒃ ᓇᓚᐅᑦᓵᕈᑕᐅᓚᐅᖅᑐᑦ ᐊᒻᒪ 

ᐃᓄᐃᑦ ᖃᐅᔨᒪᔭᑐᖃᖏᑦ ᓈᒻᒪᓈᖅᑕᖃᑦᑕᐅᑎᓐᖏᒻᒪᑎᒃ ᓄᓇᓂ ᐊᒻᒪ ᐊᖏᓂᖏᓐᓂᒃ.  ᖃᐅᔨᒐᓱᐊᕐᓂᖅ 

ᐅᕝᕙᓘᓐᓃᑦ ᑲᑎᑦᓯᓂᖅ ᐃᓚᖏᓐᓂᒃ ᐊᑐᓂ ᑖᒃᑯᓇᓐᖓᑦ ᖃᐅᔨᑦᓯᐊᓚᐅᓐᖏᓪᓗᒍ ᖃᓄᐃᓯᒪᓂᖓ 

ᑐᑭᓯᐅᒪᖃᑎᒌᒍᓐᓃᕈᑕᐅᔪᖅ.  ᐃᓄᐃᑦ ᐃᓱᒪᖕᒪᑕ ᑖᒃᑯᐊ ᐅᓄᕐᓂᖏᑦ ᖁᑦᓯᖕᓂᖅᓴᐅᓂᖏᓐᓂᒃ ᑕᒫᓂ 

ᐊᕕᒃᑐᖅᓯᒪᓂᐅᔪᒥ ᖃᐅᔨᒋᐊᕈᑦᑎᒍ ᖃᑦᓯᐅᖃᑦᑕᖅᓯᒪᓂᖏᑦ ᐱᒋᐊᖅᑐᒋᑦ ᐊᕐᕌᒍᖏᑦ 

ᐱᓕᕆᐊᓕᕋᑖᖅᑎᓪᓗᒋᑦ 1900 ᑎᑭᑦᑐᒍ 1970 ᐊᕐᕌᒍᖏᑦ.  ᐃᓄᐃᑦ ᓄᓇᖃᖅᑐᑦ ᑕᐅᕙᓂ 

ᐱᖓᖕᓇᖓᓂ ᕼᐊᑦᓴᒻᐸᐃ ᓄᓇᓕᖏᓐᓂ ᐊᒻᒪ ᐱᓗᐊᖅᑐᒥ ᐊᕐᕕᐊᓂ, ᑎᑭᕌᖅᑕᐅᒻᒪᕆᖃᑦᑕᓕᕐᒪᑕ 

ᓇᓄᕐᓄᑦ ᐊᒥᓲᓗᐊᕐᓂᖏᓐᓄᑦ ᐊᒻᒪ ᐊᓯᔾᔨᕐᓂᖏᓐᓄᑦ ᓇᒦᖃᑦᑕᕐᓂᖏᑦ ᐊᒻᒪ ᐃᓕᖅᑯᓯᖏᑦ.  

ᐅᖃᐅᑕᐅᓯᒪᖕᒪᑦ ᐊᖑᓇᓱᐊᖅᑎᓄᑦ ᐊᒻᒪ ᐃᓐᓇᑐᖃᕐᓄᑦ ᐃᖏᕐᕋᔭᕋᒃᓯᒪᒻᒪᕆᒃᑐᓄᑦ ᑕᒫᓂ 

ᐊᕕᒃᑐᖅᓯᒪᓂᐅᔪᒥ ᐃᓄᐃᑦ ᐸᓖᓰᑦ, ᑖᒃᑯᐊ ᐅᓄᕐᓂᖏᑦ ᓇᓄᐃᑦ ᕼᐊᑦᓴᒻᐸᐃᒥ 

ᐅᓄᓐᖏᑦᑐᒻᒪᕆᐅᓚᐅᖅᓯᒪᔪᑦ ᐊᕐᕋᒍᖏᓐᓂ 1930 ᐊᒻᒪ 1940;  ᑕᒪᓐᓇ ᐅᔾᔨᕆᔭᐅᔪᖅ ᒪᓕᒃᑐᖅ 

ᕿᒥᕐᕈᔭᐅᓯᒪᓂᖏᓐᓂᒃ ᑎᑎᕋᖅᓯᒪᔪᑐᖃᑦ ᐱᔭᐅᔪᑦ ᓂᐅᕕᖅᑎᐅᓚᐅᖅᑐᑦ ᕼᐊᑦᓴᒻᐸᐃ ᑲᒻᐸᓂᐅᑉ 

ᑎᑎᖅᑲᖁᑎᖏᓐᓂᒃ ᐊᒻᒪ ᐊᓯᖏᓐᓂ ᖃᐅᔨᒋᐊᕐᕕᐅᔪᓂ1.  

ᓇᓄᐃᑦ ᐃᓱᒪᒋᔭᐅᖕᒪᑕ ᐃᖅᓯᓇᖅᑐᒻᒪᕆᐅᓂᖏᓐᓂᒃ ᐆᒪᔫᓪᓗᑎᒃ.  ᐱᒋᐊᖅᑐᒍ ᐊᕐᕋᒍᖏᓐᓂ 1960, 

ᑖᒃᑯᐊ ᐅᓄᕐᓂᖏᑦ ᓇᓄᐃᑦ ᐅᓄᖅᓯᓯᒪᔪᑦ ᒫᓐᓇ ᐅᓄᕐᓂᕆᔭᖓᓄᑦ ᑕᒪᒃᑯᐊ ᐊᖑᓇᓱᒃᑏᑦ 

ᐅᔾᔨᕈᓱᖕᓂᖅᓴᐅᖃᑦᑕᕆᐊᖃᓕᕐᒪᑕ ᐃᖕᒥᓂᒃ ᐊᒻᒪ ᖃᑕᓐᖑᑎᒥᓂᒃ ᐊᐅᓪᓛᖅᓯᒪᓪᓗᑎᒃ ᓄᓇᒥ.  ᑕᒪᓐᓇ 

ᐃᓱᒫᓘᑕᐅᔪᖅ ᐃᓚᖏᓐᓄᑦ ᖃᓄᐃᓕᐅᕈᑕᐅᕙᒃᑐᓄᑦ ᓄᖅᑲᖓᒍᑕᐅᓪᓗᑎᒃ ᐊᕐᕌᒎᑉ ᐃᓚᖓᓂ 

                                                           
1   Tyrrell, M. “ᓇᓄᖃᕐᓂᖅᓴᖅ, ᓇᓄᖃᓐᖏᓐᓂᖅᓴᖅ:  ᐃᓄᐃᑦ ᐊᒻᒪ ᖃᓪᓗᓈᑦ ᖃᐅᔨᓴᖅᑎᖏᑦ ᐃᓱᒪᒋᔭᖏᑦ ᐱᓪᓗᒋᑦ ᓇᓄᐃᑦ ᐅᓄᕐᓂᖏᑦ 

ᑕᒡᕙᓂ ᐱᖓᖕᓇᖓᓂ ᕼᐊᑦᓴᒻᐸᐃ .” Études/Inuit/Studies 30 (2006): 191-208. 

ᐊᖑᓇᓱᐊᕐᕕᐅᕙᒃᑐᑦ, ᐃᖃᓗᒐᓱᐊᕐᕖᑦ ᐊᒻᒪ ᑲᑎᖅᓱᐃᕖᑦ ᓂᕿᒃᓴᓂᒃ ᐃᓂᖏᑦ2 ᑕᒪᓐᓇ 

ᐊᒃᑐᐃᓯᒪᒻᒪᕆᖕᒪᑦ ᐃᓅᓯᖏᓐᓂᒃ. 

ᐃᓄᐃᑦ ᐅᖃᖅᓯᒪᔪᑦ ᑕᒪᓐᓇ ᖃᓄᐃᓐᓂᐅᔪᖅ ᐱᔭᕆᐊᑦᑐᕈᑎᓯᒪᓂᖓᓂᒃ ᐱᔾᔪᑎᒋᓪᓗᒍ ᐅᔾᔨᕆᔭᐅᓂᖏᑦ 

ᓇᓄᐃᑦ ᐃᓕᖅᑯᓯᖏᑦᑕ.  ᑕᐃᒪᓐᖓᓂᐊᓗᒃ ᐊᕐᕌᒍᖏᓐᓂ 1930 ᑎᑭᒃᑐᒍ 1970 ᐊᕐᕌᒍᖏᑦ, ᓇᓄᖅ 

ᑕᑯᑐᐊᕈᓂ ᐃᓄᖕᒥᑦ ᕿᒫᓯᑦᓴᐅᑎᒋᕙᓚᐅᖅᑐᑦ.  ᐅᓪᓗᒥ ᓇᓄᐃᑦ ᑲᑉᐱᐊᓱᓐᖏᑦᓯᐊᓕᖅᑐᑦ ᐃᓄᖕᓂᑦ. 

ᓇᓄᐃᑦ ᓴᖅᑭᖃᑦᑕᕐᕕᐅᓯᒪᔪᑦ ᐳᓚᕋᑦᑐᓄᑦ ᐊᒻᒪ ᐊᓯᖏᓐᓄᑦ ᐃᓄᖕᓄᑦ ᖃᓄᐃᒃᓴᕈᓐᓃᖅᑐᑦ ᐃᓄᐃᑦ 

ᖃᓄᐃᓕᐅᕐᓂᖏᓐᓄᑦ ᐊᒻᒪ ᐃᖅᓯᓇᖅᑐᑎᒃ.  ᐃᓄᐃᑦ ᖃᐅᔨᖃᑦᑕᖅᓯᒪᔪᑦ ᑕᑯᒻᒪᕆᒃᑐᑎᒡᓗ 

ᓂᕆᑎᑕᐅᑎᓪᓗᒋᑦ ᓇᓄᐃᑦ ᑰᒡᔪᐊᕌᓘᑉ ᒥᒃᓵᓂ.  ᐃᓄᐃᑦ ᐃᑲᔪᖅᓱᐃᔪᑦ ᐳᓚᕋᑦᑐᓕᕆᓂᕐᒥᑦ ᑰᒡᔪᐊᕌᓗᖕᒥ, 

ᑭᓯᐊᓂ ᐱᐅᒃᓴᖏᑦᑐᑦ ᐊᔾᔨᒋᒍᓐᓃᕐᓂᖏᓐᓄᑦ ᓇᓄᐃᑦ ᐃᓕᖅᑯᓯᕆᕙᒃᑕᖏᑦ ᑕᒪᒃᑯᐊ ᓇᓄᕐᓄᑦ 

ᐃᖅᓯᒍᓐᓃᕈᑕᐅᔪᑦ ᐊᒻᒪ ᐅᐸᒃᑕᐅᔭᖔᓕᖅᑐᑎᒃ, ᐃᓄᖕᓄᑦ ᐊᒻᒪ ᕿᒧᒃᓯᐅᑎᓄᑦ ᕿᒻᒥᓄᑦ. 

ᐃᓄᐃᑦ ᐅᖃᖅᓯᒪᖕᒥᔪᑦ ᐃᓱᒪᔪᑦ ᑕᒪᒃᑯᐊ ᓇᓄᐃᑦ ᑕᒡᕙᓂ ᐊᕕᒃᑐᖅᓯᒪᓂᐅᔪᒥ ᐊᒃᑐᖅᑕᐅᓯᒪᖕᒪᑕ 

ᐊᒥᓱᓄᑦ ᑲᓇᑕᒥᐅᓄᑦ ᐊᒻᒪ ᒥᐊᓕᒐᕐᒥᐅᑦ ᐅᓇᑕᖅᑐᒃᓴᖏᑦ ᑰᒡᔪᐊᕌᓗᖕᒦᓚᐅᕐᓂᖏᓐᓄᑦ ᑐᒡᓕᐊᓂ 

ᐅᓇᑕᕐᔪᐊᖅᑐᖃᖅᑎᓪᓗᒍ.  ᐊᒥᓱᓄᑦ ᐊᕐᕌᒍᓄᑦ ᐃᓄᐃᑦ ᑰᒡᔪᐊᕌᓗᖕᒦᑦᑐᑦ ᐅᓄᓐᖏᑦᑐᑯᓘᓚᐅᖅᑐᑦ 

ᑭᓯᐊᓂ ᐋᖅᑭᒃᑕᐅᑎᓪᓗᒍ ᐅᓇᑕᖅᑐᒃᓴᒃᑯᕕᒃ ᐊᒻᒪ ᒥᑦᑕᕐᕕᒃ ᐊᕐᕌᒍᐊᓂ 1942, ᐅᓄᕐᓂᖏᑦ ᑰᒡᔪᐊᕌᓗᖕᒥ 

ᐅᓄᖅᓯᑳᓪᓚᒃᑐᐊᓘᓚᐅᖅᑐᑦ 100-ᓃᑦᑐᓂᒃ ᑕᐅᓴᕋᓵᓗᖕᓄᑦ ᐃᓄᐃᑦ.  ᐃᓚᖓᓂ 

ᐅᓇᑕᕐᔪᐊᖅᑐᖃᖅᑎᓪᓗᒍ ᑐᒡᓕᐊᓂ 4,000 ᐃᓄᐃᑦ ᒡᔪᐊᕌᓗᖕᒥᐅᑕᐅᓚᖅᑐᑦ3 

ᐊᒃᑐᖅᑕᐅᔾᔪᑕᐅᑲᐅᑎᒋᓚᐅᖅᑐᖅ ᐃᓄᐃᑦ ᐅᓄᕐᓂᖏᓐᓄᑦ ᓴᖅᑭᑉᐸᓪᓕᐊᔪᑦ ᐊᒃᑕᑯᐃᑦ ᐊᖏᔫᓪᓗᑎᒃ.  

ᑲᑎᒪᔪᑦ ᐃᓕᓐᓂᐊᖅᓯᓐᓈᑦ ᐅᔾᔨᕈᓱᓚᐅᖅᑐᑦ ᓇᓄᐃᑦ ᓂᕆᖃᑦᑕᓚᐅᕐᓂᖏᓐᓂᒃ ᑕᐃᑲᓂ ᐊᑦᓯᕕᐊᓂ 

ᑕᒪᒃᑯᐊ ᐊᕐᕌᒍᑦ ᐊᑐᖅᑎᓪᓗᒋᑦ.  ᐱᒋᐊᓕᕋᑖᖅᑎᓪᓗᒋᑦ 1960, ᑕᒪᒃᑮᒃ ᑲᓇᑕ ᐊᒻᒪ ᒥᐊᓕᒐᑦ 

ᐅᓇᑕᖅᑐᒃᓴᖏᑦ ᐊᐅᓪᓚᖅᑎᓪᓗᒋᑦ ᑰᒡᔪᐊᕌᓗᖕᒥᑦ ᐊᒻᒪ ᐃᓄᐃᑦ ᐅᓄᕐᓂᖏᑦ 

ᐅᓄᕈᓐᓃᖅᐹᓪᓕᒻᒪᕆᓚᐅᖅᑐᑦ ᑐᖔᓄᑦ 1000.  ᒫᓐᓇᒫᖅ, ᐊᒃᑕᕐᕕᓕᐊᕈᓐᓇᕐᓂᖅ ᒪᑐᔭᐅᓚᐅᖅᑐᖅ 

ᓇᓄᕐᓄᑦ.  ᑕᐃᒃᑯᐊ ᐊᐱᖅᓱᐃᔪᑦ ᐅᖃᓚᐅᖅᑐᑦ ᑕᒪᑐᒥᖓ ᔭᒐᐃᓂᖅ ᓂᕆᔭᐅᑲᐅᑎᒋᔪᓐᓇᖅᑐᓂᒃ 

ᐊᒃᑐᐃᓂᐊᕐᓂᖓᓂᒃ ᓇᓄᐃᑦ ᐅᓄᕐᓂᖏᓐᓂᒃ ᐊᒻᒪ ᐃᓕᖅᑯᓯᕆᕙᒃᑕᖏᓐᓂᒃ. 

                                                           
2   Tyrrell, More, 191. 

3   Coutts, R. “Churchill, Manitoba: ᐊᕐᕌᒍᒐᓴᒡᔪᐊᓂᒃ ᐅᓂᒃᑳᖑᓂᖓ ᖃᓄᐃᑦᑑᓯᒪᓂᖓᓂᒃ  ‘ᑕᓯᐅᔭᕐᔪᐊᖏᑦ ᐅᑭᐅᖅᑕᖅᑑᑉ 

ᑕᕆᐅᖓᑕ’” Heritage/Patrimoine, v. 3, no. 4, (2000), 10-13. 

ᓇᐃᓪᓕᑎᕐᓗᒍ, ᐃᓄᐃᑦ ᐅᖃᖅᓯᒪᔪᑦ ᐊᖏᓂᖏᑦᑕ ᓇᓄᐃᑦ ᐅᓄᕐᓂᖏᑦ ᐊᒻᒪ ᓇᓄᐃᑦ 

ᐃᓕᖅᑯᓯᕆᕙᒃᑕᖏᑦ ᐊᒃᑐᖅᑕᐅᓯᒪᖕᒪᑕ ᐊᔾᔨᒌᓐᖏᑦᑐᓄᑦ ᐃᓄᖕᓄᑦ ᐱᓕᕆᐊᖑᓯᒪᔪᑎᒍᑦ ᑰᒡᔪᐊᕌᓘᑉ 

ᒥᒃᓵᓂ.  ᑕᒪᓐᓇ ᐃᓚᖃᖅᑐᖅ ᐊᖑᓇᓱᐊᖃᑦᑕᕐᓂᖏᑦ ᓄᓇᖃᖅᑳᖅᓯᒪᔪᑦ ᑎᓯᖃᕐᕕᐅᔪᓂ, 

ᓂᕆᑎᑕᐅᖃᑦᑕᕐᓂᖏᑦ ᓇᓄᐃᑦ ᐃᓄᖕᓄᑦ ᑰᒡᔪᐊᕌᓗᖕᒥ, ᓄᒃᑎᖅᑕᐅᖃᑦᑕᕐᓂᖏᑦ ᓇᓄᐃᑦ ᐅᓇᑕᖅᑐᒃᓴᓄᑦ 

ᐊᒻᒪ ᐆᒪᔪᓕᕆᔨᓄᑦ ᐊᒻᒪ ᐊᔾᔨᒌᓐᖏᑦᑐᑦ ᖃᐅᔨᓴᐃᓂᐅᔪᑦ ᓇᓄᕐᓂᒃ ᐊᕐᕌᒍᒐᓴᐅᓕᖅᑐᓂᒃ. 

 

ᐅᔾᔨᕆᔭᐅᔪᑦ ᐊᓯᔾᔨᕐᓂᖏᓐᓄᑦ ᓇᓄᐃᑦ ᐃᓕᖅᑯᓯᕆᕙᒃᑕᖏᑦ ᑖᒃᑯᓇᓐᖓᑦ ᓯᑕᒪᓄᑦ ᐱᖓᖕᓇᖓᓂ 

ᕼᐊᑦᓴᒻᐸᐃ ᓄᓇᓕᐅᔪᑦ 

ᐊᕐᕕᐊᑦ 

ᐊᕐᕕᐊᑦ (ᑐᑭᖃᖅᑐᖅ ‘ᐅᓂᐅᔪᖅ ᐊᕐᕕᖕᓄᑦ’) ᐃᓂᖃᖅᑐᖅ ᐱᖓᖕᓇᖓᓂ ᕼᐊᑦᓴᒻᐸᐃ ᑕᒫᓂ 300 ᑭᓛᒥᑕ 

ᑰᒡᔪᐊᕌᓗᒃ, ᒫᓂᑑᕙ.  ᐃᓄᐃᑦ ᑕᒪᓐᖔᓗᒃ ᐊᑐᖃᑦᑕᖅᓯᒪᔪᑦ ᒥᒃᓵᓂ ᐊᕐᕕᐊᑦ ᐊᖑᓇᓱᐊᖅᑐᑎᒃ ᐳᐃᔨᓂᒃ 

ᓲᕐᓗ ᕿᓚᓗᒐᑦ, ᐊᕐᕖᑦ, ᓇᑦᓰᑦ ᐊᒻᒪ ᐊᐃᕖᑦ ᓂᑭᒃᓴᒥᓂᒃ.  ᓄᓇᓕᐊ ᐊᕐᕕᐊᑦ ᓄᓇᒋᔭᐅᓪᓚᕆᓕᓚᐅᖅᑐᖅ 

ᐃᓄᖕᓄᑦ ᐊᑐᖅᑭᓪᓗᒋᑦ 1920 ᑎᑭᑎᓪᓗᒍ ᓂᐅᕕᕐᕕᒃ ᕼᐊᑦᓴᒻᐸᐃ ᑲᒻᐸᓂ (1921) ᐊᒻᒪ ᐃᒃᓯᕋᕐᔪᐊᒃᑯᑦ 

ᐊᒻᒪ ᐊᔪᕿᖅᑐᐃᔨᒃᑯᑦ ᐅᒃᐱᖅᑐᓕᕆᔨᖏᑦ (ᐊᕐᕌᒍᐊᓂ 1924 ᐊᒻᒪ 1926 ᑕᒫᓂ).  ᑕᒪᓐᓇ ᐃᓂᐅᔪᖅ 

ᓂᕆᕕᐅᒻᒪᕆᒃᐸᒃᑐᖅ ᐊᒥᓱᕐᔪᐊᓄᑦ ᑲᖑᕐᓄᑦ ᐊᒻᒪ ᐊᒥᓱᒻᒪᕆᖕᓄᑦ ᑐᒃᑐᓄᑦ ᓂᕆᕕᐅᓪᓗᓂ ᐅᐱᕐᖔᒃᑯᑦ 

ᐊᒻᒪ ᐅᑭᐊᒃᓵᒃᑯᑦ ᐅᑎᓕᖅᑐᑎᒃ.  ᖃᑦᓯᑲᓪᓚᐅᑦ ᐃᓂᐅᔪᑦ ᑕᐃᓗᒋᑦ ᐃᓚᖃᖅᑐᑦ Maguse River, 

Tahanne, ᓄᓇᓚᐅᖅ and ᓯᐅᕌᕐᔪᒃ ᓇᓗᓇᐃᖅᑕᐅᓯᒪᔪᑦ 11 ᐱᒻᒪᕆᐅᑎᑕᐅᓪᓗᑎᒃ ᐃᖃᓗᒐᓱᐊᕐᓂᕐᒧᑦ 

ᐊᒻᒪ ᐊᖑᓇᓱᐊᕐᕕᒋᓪᓗᒍ. 

ᓯᑯ ᓱᕋᒃᑎᓕᖅᑎᓪᓗᒍ ᐊᒻᒪ ᖁᐊᑦᑎᓪᓗᒍ ᕼᐊᑦᓴᒻᐸᐃᒥ ᐊᔾᔨᒌᖃᑦᑕᖏᑦᑐᑦ ᐊᕐᕌᒍᑦ, ᐅᐱᕐᖔᒃᑯᑦ 

ᓯᑯᐃᔭᕐᓂᖅ ᓴᖅᑭᒐᔪᒃᑐᖅ ᐱᖓᔪᐊᓐᓂ 11ᐱᓇᓱᐊᕈᓯᐊᓂ ᔫᓂ ᐊᒻᒪ ᖁᐊᖅᐸᓪᓕᐊᓕᖅᑐᓂ ᐊᒃᑑᕝᕙ.  

ᑕᓯᐅᔭᕐᔪᐊᖓ ᕼᐊᑦᓴᒻᐸᐃ ᖁᐊᒻᒪᕆᒍᓐᓇᖏᑦᑐᖅ, ᖁᐊᖃᑦᑕᕋᓗᐊᖅᑐᓂ ᓄᓇᒥᒃ ᑕᐅᓄᖓ ᓯᓈᓄᑦ ᑕᒫᓂ 

ᐅᖓᓯᖕᓂᖃᖅᑐᑦ 10 ᑎᑭᑦᑐᒍ 16 ᑭᓛᒥᑕ ᐃᓚᖏᓐᓂ ᑕᕆᐅᕐᒧᑦ ᓯᓈᓄᑦ ᐊᒻᒪ ᓯᑯᖃᖅᑐᓂ ᕼᐊᑦᓴᒻᐸᐃ 

ᐅᑭᐊᒃᓵᒃᑯᑦ, ᐅᑭᐅᒃᑯᑦ ᐊᒻᒪ ᐱᒋᐊᕋᑖᖅᑎᓪᓗᒍ ᐅᐱᕐᖔᖅ.  ᑕᒪᒃᑯᐊ ᐊᐅᓚᓃᑦ ᖁᐊᓚᐅᖅᑐᑎᒃ 

ᓱᕋᒃᑎᒃᑲᓐᓂᖃᑦᑕᖅᑐᑦ, ᑕᒪᓐᓇ ᕼᐊᑦᓴᒻᐸᐃ ᐊᓄᕆᒃᑲᒻᒪᕆᐊᓘᖕᒪᑦ ᐊᒻᒪ ᐊᓄᕆ 

ᐊᒃᑐᐃᓯᒪᓂᖃᒻᒪᕆᒃᐸᒃᑐᖅ ᖃᓄᐃᓐᓂᖓᓂᒃ ᓯᑯ ᐊᒻᒪ ᓯᑯᐃᔭᕐᓂᖓᓂᒃ.  ᑕᒪᓐᓇ ᓂᒡᓕᓇᕐᓂᖓ 



 

12 
 

ᐊᒃᑐᐃᖃᑦᑕᕋᓗᐊᖅᑎᓪᓗᒍ ᓯᑰᑉ ᐃᑉᔪᓂᐊᓂ, ᖃᓐᓂᖃᑦᑕᕋᓗᐊᖅᑎᓪᓗᒍ, ᐊᒃᑐᐃᓯᒪᒻᒪᕆᒃᑐᖅ 

ᐃᑉᔪᓂᖓᓂᒃ;  ᐊᐳᑎᖃᒃᑲᓐᓂᖅᐸᑦ, ᓯᑯ ᓵᓐᓂᖅᓴᐅᓂᐊᖅᑐᖅ. 

ᑕᒡᕙᓐᖓᑦ 1930s ᑎᑭᑦᑐᒍ 1950s, ᒪᕐᕉᒃ ᐃᓐᓇᒻᒪᕇᒃ ᐃᖏᕐᕋᔭᕋᖃᑦᑕᖅᓯᒪᔪᒻᒪᕇᒃ ᑰᒡᔪᐊᕌᓗᖕᒥᑦ 

ᐃᒡᓗᓕᒑᕐᔪᖕᒧᑦ ᐃᓚᒋᓪᓗᓂᐅᒃ ᐱᓕᕆᐊᖏᑦᑕ ᐸᓖᓯᐅᓂᖅ, ᓇᓄᕐᓂᒃ ᑕᑯᒐᔪᖃᑦᑕᓚᐅᓐᖏᑦᑐᑦ.  

ᐊᑕᐅᓯᖅ ᐃᓄᒃ ᐸᓖᓯ ᑰᒡᔪᐊᕌᓗᖕᒨᖃᑦᑕᓚᐅᖅᑐᖅ ᖃᓪᓗᓐᓂᐊᖅᑐᓂ ᐊᒻᒪ ᑎᑎᖅᑲᓂᒃ ᐊᒡᔭᖅᑐᐃᓪᓗᓂ 

ᐃᓄᖕᓄᑦ ᐱᒋᐊᓕᕋᑖᖅᑎᓪᓗᒋᑦ ᐊᕐᕋᒍᖏᑦ 1950.  ᐅᖃᓚᐅᕐᒥᔪᖅ ᓇᓄᖅᓯᒐᔪᓚᐅᓐᖏᓐᓂᕐᒥᓂᒃ.  

ᐆᒃᑑᑎᒋᓗᒍ, ᐊᕐᕌᒍᒥ ᐊᑕᐅᓯᕐᒥ, ᕿᒧᒃᓯᐅᑎᖏᑦ ᓇᓄᐃᑦ ᓇᐃᖕᒪᑕ ᑭᓯᒥᑭᐊᖅ ᑕᐃᑲᓂ ᓄᓇᓛᖅ 

(ᐃᓂᐅᔪᖅ ᐊᑯᓐᖓᓐᓂ ᐊᕐᕕᐊᑦ ᐊᒻᒪ ᑰᒡᔪᐊᕌᓗᒃ).  ᑲᒪᓚᐅᖅᑐᖅ ᐱᔾᔪᑎᒋᓪᓗᒍ ᑕᑯᓚᐅᓐᖏᓐᓇᒥ 

ᑐᒃᑐᓂᒃ.  ᖃᐅᔨᓕᓚᐅᖅᑐᖅ ᑭᖑᓂᐊᒍᑦ ᑖᓐᓇ ᓇᓄᖅ ᑎᓯᒥᓃᑦᑐᒥᓂᐅᓂᖓᓂᒃ (ᐊᖑᓇᓱᐊᖅᑕᐅᔪᖅ 

ᐃᓄᖕᒧᑦ ᑭᖑᓂᐊᒍᑦ ᑕᕙᓂ ᐊᕐᕌᒎᑉ) ᑕᒫᓃᓚᐅᕐᒪᑦ.  ᐅᔾᔨᕈᓱᓕᑕᐃᓐᓇᓚᐅᖅᑐᖅ ᐆᒪᔪᒥᒃ ᓇᓄᕐᒥᑦ 

ᑕᑯᒋᐅᕋᒥ ᐅᑭᐅᖃᓕᖅᑐᓂ 18, ᑕᒫᓂ ᐃᖏᕐᕋᔭᕋᒻᒪᕆᖃᑦᑕᕋᓗᐊᕋᒥ; ᐅᐱᕐᖔᒃᑯᑦ ᐊᒻᒪ ᐊᐅᔭᒃᑯᑦ ᐃᓚᒌᑦ 

ᐊᐅᓪᓛᖅᑎᓪᓗᒋᑦ, ᑲᑎᓯᒐᔪᐃᓚᐅᖅᑐᑦ ᓇᓄᕐᓂᒃ. 

ᐊᐱᖅᓱᖅᑕᐅᔪᑦ ᐅᒃᐱᕈᓱᒃᑐᑦ ᑕᒪᒃᑯᐊ ᓇᓄᐃᑦ ᐃᖏᕐᕋᑐᐃᓐᓇᕆᐊᖃᕐᓂᖏᓐᓄᑦ ᐊᓯᖏᓐᓄᑦ ᐅᓂᐅᔪᓄᑦ 

ᕼᐊᑦᓴᒻᐸᐃᒥ ᒪᓕᒡᓗᒍ ᓯᑰᑉ ᐊᒻᒪ ᐃᖏᕐᓂᐅᑉ ᖃᓄᐃᓐᓂᖏᑦ.  ᓇᓄᕐᓄᑦ ᑰᑕᖃᕐᓂᖅ ᓴᖅᑭᑎᑕᐅᑎᓪᓗᒍ 

ᓄᓐᖑᐊᓂ 1960, ᓄᓇᓕᐊᑦ ᐊᕐᕕᐊᑦ ᑰᑕᑖᓚᐅᖅᑐᖅ ᑕᓪᓕᒪᓂᒃ 5.  ᐊᐱᖅᓱᖅᑕᐅᔪᑦ ᐅᖃᓚᐅᖅᑐᑦ 

12ᐱᒡᒐᐃᓐᓇᖃᑦᑕᓚᐅᕐᓂᕐᒥᓂᒃ ᐱᖓᓱᕌᕈᓐᓇᕈᑎᒃ ᐊᕐᕌᒍᒥ. 

ᐃᓄᐃᑦ ᐅᔾᔨᕈᓱᒃᐸᓪᓕᐊᓕᓚᐅᖅᑐᑦ ᓇᓄᕐᓂᒃ ᑕᒫᓂ ᐊᕕᒃᑐᖅᓯᒪᓂᐅᔪᒥ, ᐱᖏᐊᖅᑐᒋᑦ ᐊᕐᕋᒍᖏᑦ 1970, 

ᐅᐱᕐᖔᖑᓕᕌᖓᑦ ᐊᒻᒪ ᐊᐅᔭᒃᑯᑦ ᐊᐅᓪᓛᖅᓯᒪᓪᓗᑎᒃ.  ᖁᓖᑦ ᐊᕐᕌᒍᑦ ᐊᑐᖅᑎᓪᓗᒋᑦ, ᐅᖃᓚᐅᖅᑐᑦ 

ᓇᓄᐃᒡᒎᖅ ᐅᓄᕐᓂᖏᑦ ᓱᓕ ᐅᓄᖅᓯᒋᐊᒃᑲᓐᓂᖅᑐᑦ.  ᑕᒪᒃᑮᑦ ᐃᓐᓇᒻᒪᕇᑦ ᐊᒻᒪ ᐊᖑᓇᓱᒃᑎᐅᔪᑦ 

ᐅᖃᖅᓯᒪᔪᑦ ᐃᓱᒪᓂᕋᖅᑐᑎᒃ ᑖᒃᑯᐊ ᓇᓄᐃᑦ ᓅᑦᑕᐃᓐᓇᕐᓂᖏᓐᓂᒃ ᓂᕿᒃᓴᖅᓯᐅᖅᑐᑎᒃ ᐊᒻᒪ 

ᐅᖓᓯᒃᑐᒧᑦ ᐊᖏᕐᕋᔪᓐᓇᖅᑐᑎᒃ.  ᑭᖑᓂᑦᑎᓐᓂ ᑕᑯᔭᐅᒐᔪᓚᐅᓐᖏᒻᒪᑕ, ᒫᓐᓇᓕ 

ᑕᑯᒐᔪᖕᓂᖅᓴᒻᒪᕆᐅᓕᖅᑐᑦ ᐊᕐᓇᓪᓗᖕᓂᑦ, ᐊᑎᖅᑕᖃᖅᑐᓂᒃ ᐊᒻᒪ ᐃᓄᑐᐊᓂᒃ ᓇᓄᕐᓂᒃ.  ᐊᖑᓇᓱᒃᑏᑦ 

ᐅᔾᔨᕈᓱᒃᓯᒪᔪᑦ ᐊᐅᓪᓛᖅᓯᒪᓂᖅ ᓄᓇᒥ ᒫᓐᓇᐅᔪᖅ ᐅᔾᔨᖅᑐᐃᓐᓇᕆᐊᖃᓕᕐᒪᑕ 

ᓇᓄᖅᑕᖃᕋᔪᓗᐊᓕᕐᓂᖓᓄᑦ. 

ᑎᑭᕋᕐᔪᐊᖅ 

ᑎᑭᕋᕐᔪᐊᖅ ᑐᑭᖃᖅᑐᖅ (“ᓄᕗᑯᑖᒃ’) ᐃᓂᖃᖅᑐᖅ ᑕᒫᓂ 160 ᑭᓛᒥᑕ ᐅᐊᖕᓇᖓᓂᒃ ᐊᕐᕕᐊᑦ.  ᑕᒪᓐᓇ 

ᐊᖑᓇᓱᕕᐅᖃᑦᑕᖅᓯᒪᔪᑐᖃᖅ ᐃᓄᖕᓄᑦ ᕿᓚᓗᒐᕐᓄᑦ, ᓇᑦᓯᕐᓄᑦ ᐊᒻᒪ ᐊᐃᕕᕐᓄᑦ.  ᑕᒪᓐᓇ ᐃᓂᐅᔪᖅ 

ᐱᐅᔪᒻᒪᕆᖕᓂᑦ ᑰᖏᑦ ᐃᖃᓗᒐᓱᐊᕐᕕᖃᖅᑐᖅ ᐊᒻᒪ ᓄᓇᖓ ᓄᓇᒃᓴᑦᓯᐊᕚᓘᓪᓗᓂ ᑲᖑᕐᓄᑦ ᐊᒻᒪ 

ᑐᒃᑐᓄᑦ ᐅᑎᖅᑕᖅᑐᓄᑦ.  ᓄᓐᖑᖏᓐᓂ 1950 ᐊᕐᕌᒍᖏᑦᑕ ᑎᑭᑦᑐᒍ 1980 ᖃᑦᓰᓐᓇᕐᓂᒃ 

ᑕᑯᖃᑦᑕᓚᐅᖅᑐᑦ ᑕᒡᕙᓂ ᐊᕕᒃᑐᖅᓯᒪᓂᐅᔪᒥ.  ᐊᑕᐅᓯᖅ ᐊᖑᓇᓱᒃᑎ ᐅᖃᓚᐅᖅᑐᖅ ᓇᓐᓄᒃᑲᒥ 

ᑕᐃᑦᓱᒪᓂᐅᑎᓪᓗᒍ, ᑲᒪᓇᖃᑦᑕᓚᐅᖅᑐᖅ ᐱᔾᔪᑎᒋᓪᓗᒍ ᓴᖅᑭᒐᔪᐃᓐᓂᖓ.  ᑰᑕᖃᓕᑦᑎᓪᓗᒋᑦ 

ᐊᕐᕌᒍᖏᓐᓂ 1960, ᑎᑭᕋᕐᔪᐊᒥ ᐊᖑᓇᓱᒃᑏᑦ ᐅᖓᓯᒃᑐᒨᖃᑦᑕᕆᐊᖃᕈᓐᓃᓚᐅᖅᑐᑦ ᓇᓄᖅᓯᐅᖅᑐᑎᒃ, 

ᖃᓂᓐᓂᖅᓴᐅᓕᕐᓂᖏᓐᓄᑦ ᓄᓇᓕᖕᓄᑦ.  ᐊᑕᐅᓯᖅ ᐊᖑᓇᓱᒃᑎ ᐅᖃᓚᐅᖅᑐᖅ ᑐᑭᓯᓂᖃᒃᑲᓐᓂᕈᒪᓪᓗᓂ 

ᓇᓄᐃᑦ ᖃᓄᐃᓕᖓᓕᕐᒪᖔᑕ ᐋᓐᑎᐅᕆᔪᒥ ᐊᒻᒪ ᑲᓇᓐᓇᖓᓂ ᕼᐊᑦᓴᒻᐸᐃ, ᐅᔾᔨᕆᓪᓗᓂᒋᑦ ᐊᒥᓱᑦ 

ᐱᔾᔪᑕᐅᖕᒪᑕ ᐅᓄᕐᓂᖏᓐᓄᑦ ᐊᒃᑑᑕᐅᔪᑦ, ᓲᕐᓗ ᒫᓐᓇ ᐊᒻᒪ ᐊᓄᕆ ᓯᑯᒥᒃ ᓱᕋᒃᑎᕆᖃᑦᑕᕐᓂᖓ 

ᐊᑐᖅᑕᐅᕙᒃᑐᓂᒃ ᑕᒪᒃᑯᓄᖓ ᓂᕐᔪᑎᓄᑦ ᓇᒥᑐᐃᓐᓇᖅ ᕼᐊᑦᓴᒻᐸᐃᒥ. 

 

ᑲᖏᖅᖠᓂᖅ  

ᑲᖏᖅᖠᓂᖅ ᑐᑭᖃᖅᑐᖅ (‘ᐃᑎᔪᖅ ᑲᖏᖅᖢᑦ’) ᐃᓂᖃᖅᑐᖅ ᑕᒫᓂ 70 ᑭᓛᒥᑕ ᐅᐊᖕᓇᖓᓂ ᑎᑭᕋᕐᔪᐊᑉ 

ᐊᒻᒪ ᓄᑖᖑᓂᖅᐹᖑᔪᖅ ᓄᓇᓕᐅᓪᓗᓂ ᑭᕙᓪᓕᖅ ᓄᓇᕗᒥ.  ᑲᖏᖅᖠᓂᖅ ᓄᓇᑐᖃᕆᔭᐅᓚᐅᓐᖏᑦᑐᖅ;  

ᓴᖅᑭᑎᑕᐅᓚᐅᖅᑐᖅ ᐅᔭᕋᖕᓂᐊᖅᑐᓄᑦ ᐱᒋᐊᓚᐅᖅᓯᒪᔪᖅ 1953 ᐊᒻᒪ ᑕᐃᒪᐃᒻ ᐃᓄᐃᑦ ᐊᓯᖏᓐᓂᒃ 

ᐅᐊᖕᓇᖅᐸᓯᖕᒥ ᓄᓇᓕᐅᔪᑦ ᓅᑉᐸᓪᓕᐊᓕᓚᐅᖅᑐᑦ ᐱᓕᕆᔭᖅᑐᖅᑐᑎᒃ ᑲᖏᖅᖠᓂᕐᒥ ᐅᔭᕋᖕᓂᐊᕐᕕᖕᒧᑦ 

North Rankin Nickel Mine ᐊᐅᓚᓂᖃᓚᐅᖅᑐᖅ 1957 ᑎᑭᒃᑐᒍ 1962.  ᑐᖔᒍᑦ ᐅᔭᕋᖕᓂᐊᓂᕐᒥᑦ 

ᐱᕙᓪᓕᐊᑎᑦᓯᓚᐅᖅᑎᓐᓇᒋᑦ, ᐊᒥᓲᓐᖏᑦᑐᑦ ᐃᓄᐃᑦ ᓄᓇᖃᓚᐅᖅᑐ ᖃᓂᒋᔭᖏᓐᓂ 13ᐱᔾᔪᑎᒋᓪᓗᒍ 

ᐆᒪᔪᖃᓗᐊᓐᖏᓐᓂᖓ.  ᐃᓄᐃᑦ ᑕᒫᓂ ᐃᖃᓗᒃᐱᒐᓱᐊᓚᐅᖅᑐᑦ ᐊᒻᒪ ᑐᒃᑐ ᐊᒪ ᑲᖑᖅ ᐅᑭᐊᒃᓵᒃᑯᑦ ᐊᒻᒪ 

ᐅᐱᕐᖔᒃᑯᑦ ᖃᓂᖓᓂ ᐃᖃᓗᒑᕐᔪᒃ.  ᒫᓐᓇᐅᔪᖅ, ᐃᓄᐃᑦ ᓇᑦᓯᕋᓱᐊᖅᐸᒃᑐᑦ, ᕿᓚᓗᒐᖅ, ᑐᒃᑐ ᐊᒻᒪ 

ᓇᓄᖅ ᑕᒪᑐᒪ ᒥᒃᓵᓂ.  ᓄᓐᖑᖏᓐᓂ 1950 ᑎᑭᑦᑐᒋᑦ ᐱᒋᐊᕐᓂᖏᑦ 1980 ᐊᒥᓲᓐᖏᑦᑐᓂ ᓇᓄᕐᓂᒃ 

ᑕᑯᔪᖃᖃᑦᑕᓚᐅᖅᑐᖅ.  ᑭᓯᐊᓂ ᒫᓐᓇᒫᖅ ᐊᒥᓱᕈᖅᐸᓪᓕᐊᑐᐃᓐᓇᓕᖅᑐᑦ ᑎᑭᕌᖃᑦᑕᖅᑐᑦ ᐊᒻᒪ 

ᐊᖑᓇᓱᒃᑕᐅᔪᓐᓇᑦᓯᐊᖅᑐᑎᒃ ᑕᐃᑲᓂ Marble Island ᐊᒻᒪ ᐊᐅᔭᒃᑯᑦ, ᐃᓄᐃᑦ 

ᖃᐅᔨᓴᖅᑎᖃᖃᑦᑕᕆᐊᖃᖅᓯᒪᔪᑦ ᑎᑭᕌᖅᑕᐅᓕᕐᒪᖔᕐᒥ ᓇᓄᕐᓄᑦ ᓄᓇᓕᖕᓄᑦ.  ᐊᖑᓇᓱᒃᑏᑦ 



 

14 
 

ᐅᔾᔨᕈᓱᒃᓯᒪᔪᑦ ᐅᔭᕋᖕᓂᐊᕐᕕᐅ ᓄᓇᓕᐊ ᑕᑯᖃᑦᑕᖅᑐᑦ ᑕᒫᓂ 20 ᑎᑭᑦᑐᒍ 30 ᑭᓛᒥᑕ ᓄᓇᑐᐃᓐᓇᕐᒥ 

ᑕᐅᓇᓐᖓᑦ ᓯᓈᓂᒃ ᕼᐊᑦᓴᒻᐸᐃ. 

 

ᐃᒡᓗᓕᒑᕐᔪᒃ 

ᐃᒡᓗᓕᒑᕐᔪᒃ ᑐᑭᖃᖅᑐᖅ ‘ᐃᓂᐅᔪᖅ ᐃᒡᓗᖃᑦᓯᐊᕋᓂ’ ᓄᓇᓕᑐᖃᐅᓂᖅᐹᖑᖃᑕᐅᔪᖅ ᓄᓇᕗᒥ.  

ᐃᓂᖃᖅᑐᖅ ᑕᒫᓂ 100 ᑭᓛᒥᑕ ᐅᐊᖕᓇᖓᓂ ᑲᖏᖅᖠᓂᐅᑉ.  ᐃᓄᐃᑦ ᑕᐃᒪᓐᖔᓗᓂᒃ ᑕᒪᑐᒥᖓ 

ᐊᑐᖃᑦᑕᖅᓯᒪᔪᑦ ᐊᖑᓇᓱᐊᖅᑐᑎᒃ ᓄᓇᒥᐅᑕᕐᓂᒃ ᐊᒻᒪ ᑕᕆᐅᕐᒥᐅᑕᕐᓂᒃ.  ᐊᕐᕌᒍᐊᓂ 1914, 

ᐸᓖᓯᖃᕐᕕᖕᒥᑦ ᐋᖅᑭᒃᓯᔪᖃᓚᐅᖅᑐᖅ ᑰᒡᔪᐊᕌᓗᖕᒥ.  ᓯᓈᖓ ᑕᒫᓂ ᐊᑯᓐᖓᓐᓂ ᐃᒡᓗᓕᒑᕐᔪᒃ ᐊᒻᒪ  

ᑰᒡᔪᐊᕌᓗᒃ ᐅᐸᒃᑕᐅᒐᔪᓚᐅᖅᑐᑦ ᐸᓖᓯᒃᑯᓐᓄᑦ4, ᐃᓚᐅᓪᓗᑎᒃ ᒪᕐᕉᒃ ᐃᓅᒃ ᐸᓖᓰᒃ ᐃᓚᐅᖃᑦᑕᖅᑐᑦ 

ᓇᓄᓕᕆᓂᕐᒧᑦ ᑲᑎᒪᑎᓪᓗᒋᑦ ᐃᓕᓐᓂᐊᖅᓯᓐᓈᑦ.  ᑕᐃᑲᓐᖓᓂᒃ 1930 ᑎᑭᑦᑐᒍ 1940 ᐊᕐᕌᒍᖏᑦ 

ᐊᒥᓲᓐᖏᑦᑐᑦ ᓇᓄᐃᑦ ᑕᑯᔭᐅᕙᓚᐅᖅᑐᑦ ᐊᒻᒪ ᐊᖑᓇᓱᐊᖅᑕᐅᓪᓗᑎᒃ ᐃᒡᓗᓕᒑᕐᔫᑉ ᒥᒃᓵᓂ.  ᑭᓯᐊᓂ 

ᐊᖑᓇᓱᐊᖅᑏᑦ ᐊᒃᐸᑑᕐᔪᐊᒨᖅᐸᓪᓕᐊᓕᖅᑐᑎᒃ (ᑕᒫᓂ 400 ᑭᓛᒥᑕ ᑲᓇᓐᓇᖓᓂᒃ ᐃᒡᓗᓕᒑᕐᔫᑉ) 

ᐊᐃᕕᖅᓯᐅᖅᑐᑎᒃ ᑕᑯᐃᓐᓇᓚᐅᖅᑐᑦ ᓇᓄᕐᓂᒃ.  ᐊᒻᒪᑦᑕᐅᖅ, ᑕᑯᓂᐅᓴᑐᐃᓐᓇᓚᐅᕐᒥᔪᑦ ᓇᓄᕐᓂᒃ 

ᐅᒃᑯᓯᒃᓴᓕᖕᒨᖅᑐᑎᒃ (ᑕᒫᓂ 240 ᑭᓛᒥᑕ ᐅᐊᖕᓇᒧᑦ).  ᒪᓐᓇᒫᖅ ᐃᓄᐃᑦ ᑕᑯᖃᑦᑕᓕᖅᑐᑦ ᐅᓄᖅᑐᓂᒃ 

ᓇᓄᕐᓂᑦ ᖃᓂᒋᔭᖓᓂ ᐃᒡᓗᓕᒑᕐᔪᒃ.  ᐆᒃᑑᑎᒋᓗᒍ, ᑲᑎᒪᔪᑦ ᓇᓄᐃᑦ ᑕᑯᔭᐅᒐᓚᐅᓐᖏᑦᑐᑦ ᖃᓂᒋᔭᖓᓂ 

ᐃᒡᓗᓕᒑᕐᔫᑉ, ᑭᓯᐊᓂ ᑕᑯᔭᐅᕙᓕᖅᑐᑦ ᒫᓐᓇ.  ᓱᓕ ᓇᓄᐃᑦ ᑲᑎᒪᔪᑦ ᖃᒪᓂᑦᑐᐊᑉ ᑰᖓᑕ ᖃᓂᐊᓂ 

ᐅᑕᖅᑭᔪᑦ ᖁᐊᕐᓂᐊᖅᑐᒥᒃ, ᑕᐃᒪᓐᓇᐃᑉᐸᓚᐅᓐᖏᑦᑑᒐᓗᐊᑦ.  ᐊᖑᓇᓱᒃᑎ ᐅᖃᓚᐅᖅᑐᖅ 

ᐊᖑᓇᓱᐊᖅᓯᒪᓪᓗᓂ ᑲᑎᓯᔪᕕᓂᐅᓂᕋᖅᑐᖅ ᐊᕙᑎᓂᒃ ᓇᓄᕐᓂᒃ.  ᐊᑐᖅᖃᑦᑕᖅᓯᒪᔭᒥᑎᒍᑦ ᑕᒪᓂ ᓄᓇᒥ, 

ᐃᓱᒻᒥᓚᐅᖅᑐᖅ ᐅᓄᕐᓂᖏᓐᓂᒃ ᐊᒻᒪ ᓇᒦᖃᑦᑕᕐᓂᖏᑦ ᐊᓯᔾᔨᖅᓯᒪᓕᕐᒪᑕ ᒫᓐᓇᒫᖅ ᐊᕐᕌᒎᓚᐅᖅᑐᓂ. 

 

ᓇᐃᓪᓕᑎᑦᓯᒪᔪᑦ 

ᐃᓄᐃᑦ ᐅᔾᔨᕈᓱᒃᑐᑦ ᑕᐃᒪᓐᖓᓂᒃ 1930 ᐊᕌᒍᖏᓐᓂ ᑎᑭᑦᑐᒍ ᐊᕐᕌᒍᖏᑦ 1970 ᑕᑯᔭᐅᒐᔪᓚᐅᓐᖏᑦᑐᑦ 

ᓇᓄᐃᑦ ᐊᕐᕕᐊᑉ ᒥᒃᓵᓂ.  ᑭᓯᐊᓂ ᐱᒋᐊᕐᓂᖏᓐᓂ 1970 ᐃᓄᐃᑦ ᐅᔾᔨᕈᓱᖃᑦᑕᓕᓚᐅᖅᑐᑦ 

                                                           
4  ᐊᕐᕌᒍᐊᓂ 1920, ᐸᓕᓯᒃᑯᑦ ᐃᓇᖐᓚᐅᖅᑐᑦ ᑖᑯᒃᓂᖓ Royal Northwest Mounted Police ᑲᓇᑕᓕᒫᒥ. 

ᐅᓄᕐᓯᓂᖏᓐᓂᒃ ᓇᓄᐃᑦ.  ᒫᓐᓇᒫᖅ, ᓇᓄᐃᑦ ᐅᓄᕐᓂᖏᑦ ᐅᓄᖅᓯᕚᓪᓕᖅᑐᒻᒪᕆᐅᖕᒪᑕ.  

ᑕᑯᔭᐅᖃᑦᑕᕐᒥᔪᑦ ᐊᕐᓇᓪᓗᐃᑦ ᐊᑎᖅᑕᓖᑦ.  ᐅᐃᖕᓇᖅᐸᓯᐊᓄᑦ ᑎᑭᕋᕐᔪᐊᑉ ᐊᒻᒪ ᑲᖏᖅᖠᓂᐅᑉ, 

ᑕᑯᔭᐅᒐᔪᓚᐅᓐᖏᑦᑐᑦ ᓇᓄᐃᑦ 15 ᐱᒋᐊᖅᑐᑎᒃ ᓄᓐᖑᖏᓐᓂ 1950.  ᐱᒋᐊᕐᓂᖓᓂ 1980 ᓇᓄᐃᑦ 

ᑕᑯᔭᐅᒍᔪᖕᓂᖅᓴᐅᓕᓚᐅᖅᑐᑦ.  ᖃᓂᒋᔭᖓᓂ ᐃᒡᓗᓕᒑᕐᔫᑉ, ᓇᓄᐃᑦ ᐊᒥᓲᓐᖏᑦᑐᑦ ᑕᑯᔭᐅᖃᑦᑕᓚᐅᖅᑐᑦ, 

ᑰᑕᖃᓐᖏᒃᑲᓗᐊᕐᒪᑕ, ᐅᕝᕙᓘᓐᓂᑦ ᐃᓱᓕᑦᑕᕐᕕᖃᓐᖏᒃᑲᓗᐊᕐᒪᑕ.  ᑭᓯᐊᓂ ᒫᓐᓇᒫᖑᓚᐅᖅᑐᑦ ᑕᒪᓐᓇ 

ᐊᓯᔾᔨᖅᑐᖅ.   ᓇᓄᖃᐅᒻᒪᕆᓕᖅᑐᖅ ᐊᕐᕌᒍᓕᒫᖅ.  ᑕᑯᔭᐅᖃᑦᑕᕐᒥᔪᑦ ᓇᓄᐃᑦ ᑲᑎᖕᒪᔪᑦ, ᑕᒪᓐᓇ 

ᑕᑯᔭᐅᒐᔪᓐᖏᑦᑐᒻᒪᕆᐅᓚᐅᖅᑐᖅ.  ᓇᓄᐃᑦ ᐃᓚᖏᑦ ᐊᕐᕌᒍᓕᒪᖅ ᑕᒫᓃᖃᑦᑕᖅᑑᔮᖅᑐᑦ.  ᐊᖑᓇᓱᒃᑏᑦ 

ᐅᔾᔨᕈᓱᒃᓯᒪᔪᑦ ᐃᓚᖏᑦ ᓇᓄᐃᑦ ᑕᑯᒃᓴᐅᑎᑦᓯᔪᑦ ᐊᓯᔾᔨᕐᓂᖏᓐᓂᒃ ᐅᑎᖅᑕᕐᕕᖏᑦ.   

 

 

 

 

 

 

 

 

 

Appendix II – Riskman ᐅᓄᕐᓂᖏᓐᓄᑦ ᓇᓚᐅᑦᓵᕈᑎᖏᑦ ᐱᖓᖕᓇᖓᓄᑦ ᕼᐊᑦᓴᒻᐸᐃ ᒪᓕᒃᓯᒪᔪᑦ 

ᒪᓂᒪᔪᓂᒃ ᑐᑭᓯᒋᐊᕈᑎᒃᓴᓂᒃ.  ᐅᓄᕐᓂᖏᑦ ᐋᖅᑭᒃᑕᐅᖅᑳᓚᐅᖅᑐᑦ 935 (Regehr et al. 2007), 

ᐱᔭᐅᔪᑦ ᓇᑭᓐᖔᕐᓂᖏᑦ ᐅᕙᓐᖓᑦ Regher et al. (2007), ᐊᕐᓇᓪᓗᐃᑦ, ᐊᖑᓴᓪᓗᐃᑦ 

ᓂᕈᐊᖅᓯᖅᑕᐅᓚᐅᖅᑐᑦ ᐊᖑᓇᓱᒃᑕᐅᔪᓐᓇᖅᑐᑦ ᐊᒻᒪ ᒪᓕᒃᓯᒪᓪᓗᑎᒃ 7−ᓄᑦ ᐊᕐᕌᒍᓄᑦ ᑕᒪᓐᓇ 

ᑐᑭᖃᖅᑐᖅ ᐱᒋᐊᖅᑐᒍ 2004/2005-2010/2011 ᑖᒃᑯᓇᓐᖓᑦ 28.  ᐱᓕᕆᐊᕆᖅᑳᓚᐅᖅᑕᖓ 

ᑎᑎᕋᖅᓯᒪᔪᖁᑏᑦ ᐱᑕᖃᖅᑎᑕᖏᑦ Dr. Mitch Taylor.   

ᐅᓄᕐᓂᖏᑦ ᓇᓚᐅᑦᓵᖅᑕᐅᓯᒪᔪᑦ ᓈᓴᐅᑎᒧᑦ 652 ᐆᒪᔪᖅ ᐊᕐᕌᒍᐊᓂ 8 (2011/12) of Riskman 

ᓇᓚᐅᑦᓵᓚᐅᖅᑕᖓ ᓯᕗᓪᓕᕐᓂ ᐅᓄᕐᓂᖏᓐᓂᒃ 935 ᐊᕐᕌᒍᐊᓂ 2004. 

